
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ
ՓԵՏՐՎԱՐԻ 22-Ի N 125 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ
 ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.
Հայաստանի Հանրապետության կառավարության 2001 թվականի փետրվարի 22-ի «Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքի վարձակալության կարգը հաստատելու մասին» N 125 որոշման մեջ կատարել հետևյալ փոփոխությունը՝

Որոշումը շարադրել նոր խմբագրությամբ.

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿՆԵՐԻ ՏԻՐԱՊԵՏՄԱՆԸ, ՏՆՕՐԻՆՄԱՆՆ ՈՒ ՕԳՏԱԳՈՐԾՄԱՆԸ ՀԱՆՁՆՎԱԾ (ԱՄՐԱՑՎԱԾ) ԳՈՒՅՔԻ ՎԱՐՁԱԿԱԼՈՒԹՅԱՆ, ԻՆՉՊԵՍ ՆԱԵՎ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻՆ ԱՄՐԱՑՎԱԾ ԳՈՒՅՔԻ ՄԻՆՉԵՎ ՄԵԿ ՏԱՐԻ ԺԱՄԿԵՏՈՎ ՎԱՐՁԱԿԱԼՈՒԹՅԱՆ ՏՐԱՄԱԴՐՄԱՆ ԳՈՐԾԸՆԹԱՑԸ 
ԿԱՆՈՆԱԿԱՐԳԵԼՈՒ ՄԱՍԻՆ
Հայաստանի Հանրապետության կառավարությունը որոշում է.
1. Հաստատել՝
1) Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքն ուղղակի ձևով վարձակալության տրամադրման կարգը՝ համաձայն N 1 հավելվածի,

2) Հայաստանի Հանրապետության պետական կառավարչական հիմնարկներին ամրացված` բնակելի տարածքների վարձակալության տրամադրման կարգը՝ համաձայն N 2 հավելվածի,

3) Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքի վարձակալության տրամադրման մրցույթի կազմա​կերպման և մրցույթի հաղթողին որոշելու կարգը՝ համաձայն N 3 հավելվածի,

4) Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքը, այդ թվում նաև՝ պետական ոչ առևտրային կազմակերպություններին անհատույց օգտագործման իրավունքով ամրացված գույքը մինչև մեկ տարի ժամկետով վարձակալության տրամադրման աճուրդի կազմա​կերպման և անցկացման կարգը՝ համաձայն N 4 հավելվածի,

5) վարձակալության տրամադրվող պետական սեփականություն հանդիսացող գույքի վարձավճարների հաշվարկման կարգը՝ համաձայն N 5 հավելվածի:

2. Հայաստանի Հանրապետության կառավարությանն առընթեր պետական գույքի կառավարման վարչության պետին` մեկամսյա ժամկետում հաստատել` բնակելի և ոչ բնակելի տարածքի վարձակալության պայմանագրերի տիպային օրինակը` դրանում սահմանելով դրույթ, որի համաձայն սույն որոշմամբ հաստատված կարգով հաշվարկված վարձավճարի նվազագույն մեծության փոփոխման (ավելացման) դեպքում վարձավճարի չափը վարձատուի պահանջով ենթակա է վերահաշվարկման:

3. Պետական ոչ առևտրային կազմակերպություններին Հայաստանի Հանրապետության օրենսդրությամբ անհատույց օգտագործման իրավունքով ամրացված գույքը (բացառությամբ հանրակրթական դպրոցներում սովորողների սննդի կազմակերպման համար տրամադրվող տարածքների, ինչպես նաև ժամավճարով՝ մինչև 15 օր ժամկետով՝ օգտագործման իրավունքի պայմանագրերին համապատասխան տրամադրվող տարածքների) մինչև մեկ տարի ժամկետով վարձակալությամբ տրամադրվում է աճուրդով: Սույն կետի պահանջը չի տարածվում այն պետական ոչ առևտրային կազմակերպությունների վրա, որոնց ամրացված գույքի վարձակալության կամ օգտագործման տրամադրման համար օրենքով կամ Հայաստանի Հանրապետության կառավարության որոշմամբ սահմանված է այլ կարգ:

4. Հայաստանի Հանրապետության պետական կառավարչական հիմնարկների (այսուհետ՝ պետական հիմնարկ) տիրապետմանը, տնօրինմանն ու օգտագործմանը հանձնված (ամրացված) գույքի (այսուհետ՝ գույք) ուղղակի ձևով և մրցույթով վարձակալության տրամադրումը, ինչպես նաև պետական հիմնարկին ամրացված բնակելի տարածքների վարձակալության տրամադրումը կազմակերպում և անցկացնում է Հայաստանի Հանրապետության կառավարությանն առընթեր պետական գույքի կառավարման վարչությունը (այսուհետ՝ Վարչություն), իսկ պետական հիմնարկին ամրացված գույքի, այդ թվում նաև՝ պետական ոչ առևտրային կազմակերպություններին (այսուհետ՝ կազմակերպություն) ամրացված գույքի մինչև մեկ տարի ժամկետով վարձակալության տրամադրման աճուրդները կազմակերպում և անցկացնում է Վարչության «Աճուրդի կենտրոն» պետական ոչ առևտրային կազմա​կերպությունը:

5. Սահմանել, որ՝ 

1) պետական հիմնարկին ամրացված գույքը վարձակալությամբ տրամադրվում է ուղղակի ձևով, մրցույթով կամ աճուրդով, 

2) գույքի վարձակալության պայմանագրերը հաշվառվում են Հայաստանի Հանրապետության կառավարությանն առընթեր պետական գույքի կառավարման վարչության կողմից, 

3) գույքի վարձակալության պայմանագրերով սահմանված պարտավորությունների կատարման վերաբերյալ ուսումնասիրություններն իրականացվում են Հայաստանի Հանրապետության կառավարությանն առընթեր պետական գույքի կառավարման վարչության կողմից՝ պայմանագրերով սահմանված կարգով:

6. Պետական ոչ առևտրային կազմակերպության գույքն աճուրդով` մինչև մեկ տարի ժամկետով (այդ թվում՝ 15 օրվանից ավելի ժամկետով՝ ժամավճարով) վարձակալության տրամադրման (այսուհետ՝ վարձակալության աճուրդի) նպատակով կազմակերպության կառավարումն իրականացնող լիազորված պետական մարմնի ղեկավարը (Երևանի քաղաքապետարանի կազմակերպություններում՝ Երևանի քաղաքապետը), կազմակերպության գործադիր մարմնի ղեկավարի առաջարկությամբ, հայտ է ներկայացնում Հայաստանի Հանրապետության կառավարությանն առընթեր պետական գույքի կառավարման վարչություն, որը պետք է ներառի՝
1) գույքի՝ մինչև մեկ տարի ժամկետով աճուրդով վարձակալության տրամադրման նպատակահարմարությունը, հիմնավորումը և օգտագործման նպատակը, 

2) մինչև մեկ տարի ժամկետով աճուրդով վարձակալության տրամադրվող գույքի նկարագիրը՝ ներառյալ գտնվելու վայրը, մակերեսը, հարկը, վիճակը և ժամկետները:

7. Սահմանել, որ հանրակրթական ոլորտում գործունեություն ծավալող պետական ոչ առևտրային կազմակերպության գույքն աճուրդով` մինչև մեկ տարի ժամկետով վարձակալության կարող է տրամադրվել իրավաբանական և ֆիզիկական անձանց՝ կրթական, գիտական, մշակութային, մարզական, բնապահպանական, սոցիալական գործունեություն ծավալելու նպատակով: 

8. Հայաստանի Հանրապետության կառավարությանն առընթեր պետական գույքի կառավարման վարչությունը սույն որոշման 6-րդ կետում նշված հայտն ստանալուց հետո 30 աշխատանքային օրյա ժամկետում որոշում է կայացնում այն ընդունելու կամ մերժելու մասին և 3 աշխատանքային օրյա ժամկետում դրա մասին տեղեկացնում է կազմակերպության կառավարումն իրականացնող լիազորված պետական մարմնին (Երևանի քաղաքապետին): Ընդ որում, ներկայացված հայտը կարող է մերժվել, եթե՝
1) չեն ապահովվել սույն որոշման 6-րդ կետով նախատեսված պահանջները, 

2) հայտը չի համապատասխանում սույն որոշման 7-րդ կետով սահմանված պահանջներին: Հայտը մերժելու մասին որոշումը կարող է բողոքարկվել դատական կարգով:

9. Ներկայացված հայտն ընդունվելու դեպքում Հայաստանի Հանրապետության կառավարությանն առընթեր պետական գույքի կառավարման վարչությունը 10 աշխատանքային օրյա ժամկետում Հայաստանի Հանրապետության օրենսդրությամբ սահմանված կարգով կազմակերպում է գույքի վարձակալության աճուրդը և աճուրդի արդյունքների մասին 3 աշխատանքային օրյա ժամկետում տեղեկացնում է կազմակերպության կառավարումն իրականացնող լիազորված պետական մարմնին (Երևանի քաղաքապետին)՝ ներկայացնելով աճուրդի արդյունքների մասին կազմված արձանագրությունը:

10. Կազմակերպության կառավարումն իրականացնող լիազորված պետական մարմնի ղեկավարը (Երևանի քաղաքապետը) վարձակալության աճուրդի արդյունքների մասին կազմված արձանագրության հիման վրա 10 աշխատանքային օրյա ժամկետում պետական ոչ առևտրային կազմակերպության գործադիր մարմնի ղեկավարին առաջարկում է կնքել գույքի վարձակալության պայմանագիր:

11. Կազմակերպության կառավարումն իրականացնող լիազորված պետական մարմնի ղեկավարը (Երևանի քաղաքապետը) սույն որոշմամբ սահմանված կարգով իրականացված վարձակալության աճուրդների արդյունքում կնքված պայմանագրերի, ինչպես նաև գույքի նկատմամբ ծագած իրավունքների պետական գրանցման մասին փաստաթղթերի մեկ օրինակը մինչև 30 աշխատանքային օրյա ժամկետում ներկայացնում է Հայաստանի Հանրապետության կառավարությանն առընթեր պետական գույքի կառավարման վարչություն՝ հաշվառում իրականացնելու նպատակով: 

12. Պետական ոչ առևտրային կազմակերպության գույքի՝ մինչև մեկ տարի ժամկետով վարձակալության առաջին աճուրդը չկայանալու դեպքում ևս մեկ անգամ կազմակերպվում է նոր աճուրդ՝ սույն որոշմամբ սահմանված կարգով:

13. Կազմակերպությանն ամրացված գույքն օգտագործման իրավունքի պայմանագրերին համապատասխան՝ մինչև 15 օրը ժամավճարով տրամադրելու դեպքում կազմակերպության գործադիր մարմնի ղեկավարը 3 աշխատանքային օրյա ժամկետում տեղեկացնում է Հայաստանի Հանրապետության կառավարությանն առընթեր պետական գույքի կառավարման վարչությանը՝ ներկայացնելով տեղեկատվություն գույքի գտնվելու վայրի, գույքի կազմի և օգտագործման ժամկետի մասին:

14. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո մեկամսյա ժամկետում հաստատել՝
1) Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքի վարձակալության աճուրդի կազմակերպման կանոնակարգը, 

2) պետական ոչ առևտրային կազմակերպությունների կողմից կնքված՝ անհատույց օգտագործման իրավունքով ամրացված գույքի վարձակալության, ինչպես նաև ժամավճարով՝ օգտագործման իրավունքի պայմանագրերի հաշվառման կարգը:

15. Հայաստանի Հանրապետության կառավարությանն առընթեր պետական գույքի կառավարման վարչության (այսուհետ՝ վարչություն) կողմից վարձակալության տրամադրվող գույքի մասին հայտարարությունները պարտադիր կարգով տեղադրվում են Հայաստանի Հանրապետության կառավարությանն առընթեր պետական գույքի կառավարման վարչության պաշտոնական կայքում և www.azdarar.am կայքում:

16. Վարչությանն ամրացված՝ արդեն իսկ վարձակալության տրամադրված գույքն ուղղակի ձևով վարձակալության է տրամադրվում տվյալ գույքի վարձակալի կողմից ներկայացված դիմումի հիման վրա, իսկ վարչությանն ամրացված ազատ տարածքների վարձակալության տրամադրման նպատակահարմարության մասին որոշումն ընդունում է վարչության պետը՝ սույն որոշմամբ սահմանված կարգերին համապատասխան:

17. Սահմանել, որ պետական սեփականություն հանդիսացող շենքերը, շինությունները և դրանց օգտագործման ու սպասարկման համար հատկացված հողամասերը (այսուհետ՝ հողամաս) սույն կարգին համապատասխան մրցույթով վարձակալությամբ տրամադրելիս սակարկությունների առարկա է հանդիսանում շենքերի, շինությունների և հողամասի վարձակալական վճարների հանրագումարը, որոնց նվազագույն մեծությունը հաշվարկվում է սույն որոշման 5-րդ հավելվածով սահմանված կարգով: 

18. Սույն որոշումն ուժի մեջ է մտնում պաշտոնական հրապարակման օրվան հաջորդող օրվանից:

Հավելված N 1
ՀՀ կառավարության 2015 թվականի 

......................... ..... - ի N ..... - Ն որոշման
Կ Ա Ր Գ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿՆԵՐԻ ՏԻՐԱՊԵՏՄԱՆԸ, ՏՆՕՐԻՆՄԱՆՆ ՈՒ ՕԳՏԱԳՈՐԾՄԱՆԸ ՀԱՆՁՆՎԱԾ (ԱՄՐԱՑՎԱԾ) ԳՈՒՅՔՆ ՈՒՂՂԱԿԻ ՁԵՎՈՎ ՎԱՐՁԱԿԱԼՈՒԹՅԱՆ ՏՐԱՄԱԴՐՄԱՆ
1. Սույն կարգով կարգավորվում են Հայաստանի Հանրապետության պետական կառավարչական հիմնարկների (այսուհետ՝ պետական հիմնարկ) տիրապետմանը, տնօրինմանն ու օգտագործմանը հանձնված (ամրացված) գույքի (այսուհետ՝ գույք) ուղղակի ձևով վարձակալության տրամադրման հետ կապված հարաբերությունները, եթե Հայաստանի Հանրապետության կառավարության որոշմամբ այլ բան նախատեսված չէ:

2. Գույքն ուղղակի ձևով վարձակալության կարող է տրամադրվել տվյալ գույքի վարձակալին, որի հետ կնքված վարձակալական պայմանագրի գործողության ժամկետը սույն որոշումն ուժի մեջ մտնելու պահին չի ավարտվել (այսուհետ՝ նախկին վարձակալ), եթե հայտ ներկայացնելու պահին նախկին վարձակալը կատարել է վարձակալական պայմանագրով նախատեսված պարտավորությունները: 

3. Գույքի նախկին վարձակալի վարձակալական պայմանագիրը կարող է երկարաձգվել՝
1) ներդրումային ծրագիր չներկայացնելու դեպքում՝ առավելագույնը 5 տարի ժամկետով, 

2) նախկին վարձակալի կողմից գույքի բարելավման նպատակով ներդրումային ծրագիր ներկայացնելու դեպքում՝ առավելագույնը 10 տարի ժամկետով:

4. Սույն կարգով սահմանված ձևով գույքը վարձակալության տրամադրելու դեպքերում վարձավճարի նվազագույն մեծությունը հաշվարկվում է սույն որոշման 1-ին կետի 5-րդ ենթակետով հաստատված հավելվածով սահմանված կարգով:

5. Պետական հիմնարկին ամրացված գույքի վարձակալության տրամադրման նպատակով պետական հիմնարկի ղեկավարը հայտ է ներկայացնում Հայաստանի Հանրապետության կառավարությանն առընթեր պետական գույքի վարչություն (այսուհետ՝ վարչություն), որը պետք է ներառի՝
1) գույքի վարձակալության տրամադրման հիմնավորումը, սահմանափակումները և վարձակալության տրամադրվող գույքի օգտագործ​ման նպատակը, 

2) վարձակալության տրամադրվող գույքի նկարագիրը՝ ներառյալ գտնվելու վայրը, մակերեսը, հարկը, վիճակը և վարձակալության առաջարկվող ժամկետը. 

3) վարձակալության տրամադրվող անշարժ գույքի սեփականության (օգտագործման) իրավունքի պետական գրանցման վկայականի պատճենը, ինչպես նաև վարձակալության տրամադրվող անշարժ գույքի կադաստրային արժեքի վերաբերյալ համապատասխան տեղեկանքը:

6. Վարչությանն ամրացված գույքի վարձակալության տրամադրման նպատակով, նախկին վարձակալը հայտ է ներկայացնում վարչություն, որը պետք է ներառի՝ 
1) իրավաբանական անձանց համար՝ պետական գրանցման և հիմնադիր փաստաթղթերի պատճենները, 

2) քաղաքացիների համար՝ նույնականացման քարտի պատճենը կամ անձնագրի պատճենը` հաշվառման էջով:

7. Վարչության պետը սույն կարգի 5-րդ և (կամ) 6-րդ կետերում նշված հայտն ստանալուց հետո 10 աշխատանքային օրվա ընթացքում որոշում է կայացնում այն ընդունելու կամ մերժելու մասին և 3 աշխատանքային օրվա ընթացքում դրա մասին ծանուցում է պետական հիմնարկին, իսկ վարչությանն արմացված գույքի դեպքում՝ նախկին վարձակալին:

8. Ներկայացված հայտը վարչության կողմից մերժվում է, եթե՝ 

1) չեն ապահովվել սույն կարգի 5-րդ և (կամ) 6-րդ կետերով նախատեսված պահանջները.

2) 5-ից 10 տարի ժամկետով ուղղակի ձևով վարձակալության տրամադրման դեպքում չի ներկայացվել գույքի բարելավման համար ներդրումային ծրագիրը:

9. Սույն կարգի 5-րդ և (կամ) 6-րդ կետերով նախատեսված պայմաններին բավարարող հայտը ստանալուց հետո վարչության պետը վարձակալի հետ կնքում է գույքի վարձակալության մասին պայմանագիր:

Հավելված N 2

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿՆԵՐԻՆ ԱՄՐԱՑՎԱԾ` ԲՆԱԿԵԼԻ ՏԱՐԱԾՔՆԵՐԻ ՎԱՐՁԱԿԱԼՈՒԹՅԱՆ ՏՐԱՄԱԴՐՄԱՆ
1. Սույն կարգով կարգավորվում են Հայաստանի Հանրապետության պետական կառավարչական հիմնարկներին (այսուհետ` պետական հիմնարկ) ամրացված` բնակելի տարածքների (այսուհետ` բնակելի տարածքներ), բացառությամբ սոցիալական բնակրանային ֆոնդի բնակելի տարածքների, վարձակալության տրամադրման հետ կապված հարաբերությունները:

2. Բնակելի տարածքները վարձակալությամբ տրամադրվում են ուղղակի ձևով կամ աճուրդով:

3. Բնակելի տարածքներն ուղղակի ձևով վարձակալության կարող են տրամադրվել բնակելի տարածքում փաստացի բնակվող և հաշվառված բնակչին (բնակիչներին) կամ տվյալ բնակելի տարածքի այն վարձակալին, որի հետ կնքված վարձակալական պայմանագրի գործողության ժամկետը սույն որոշումն ուժի մեջ մտնելու պահին չի ավարտվել (այսուհետ՝ նախկին վարձակալ): Նախկին վարձակալի հետ վարձակալական պայմանագիրը կարող է կնքել առավելագույնը 5 տարի ժամկետով:

4. Փաստացի բնակվող և հաշվառված բնակչի (բնակիչների) կամ նախկին վարձակալի կողմից բնակելի տարածքը վարձակալելու նախապատվության իրավունքից հրաժարվելու դեպքում, ինչպես նաև ազատ բնակելի տարածքները վարձակալության են տրամադրվում աճուրդով: Բնակելի տարածքները աճուրդով վարձակալության կարող են տրամադրվել առավելագույնը 5 տարի ժամկետով: 

5. Սույն կարգով սահմանված ձևերով բնակելի տարածքների վարձակալության տրամադրման դեպքերում վարձավճարների նվազագույն մեծությունը հաշվարկվում է սույն որոշման 1-ին կետի 5-րդ ենթակետով հաստատված կարգով:

6. Բնակելի տարածքներն ուղղակի ձևով կամ աճուրդով վարձակալության տրամադրման նպատակով պետական հիմնարկի ղեկավարը հայտ է ներկայացնում Հայաստանի Հանրապետության կառավարությանն առընթեր պետական գույքի վարչություն (այսուհետ՝ վարչություն), որը պետք է ներառի՝
1) վարձակալության տրամադրվող գույքի նկարագիրը, ներառյալ՝ գտնվելու վայրը, մակերեսը, հարկը, վիճակը և վարձակալության առաջարկվող ժամկետը. 

2) վարձակալության տրամադրվող բնակելի տարածքի սեփականության (օգտագործման) իրավունքի պետական գրանցման վկայականի պատճենը, ինչպես նաև կադաստրային արժեքի վերաբերյալ համապատասխան տեղեկանքը:

7. Վարչությանն ամրացված բնակելի տարածքն ուղղակի ձևով, իսկ ազատ բնակելի տարածքն՝ աճուրդով վարձակալության տրամադրման նպատակով, նախկին վարձակալը կամ ֆիզիկական անձը հայտ է ներկայացնում վարչություն, որը պետք է ներառի նույնականացման քարտի պատճենը կամ անձնագրի պատճենը` հաշվառման էջով: 

8. Վարչությունը, սույն կարգի 6-րդ և (կամ) 7-րդ կետերում նշված հայտը ստանալուց հետո, 10 աշխատանքային օրվա ընթացքում որոշում է կայացնում այն ընդունելու կամ մերժելու մասին և 3 աշխատանքային օրվա ընթացքում դրա մասին ծանուցում է համապատասխան պետական հիմնարկին, իսկ վարչությանն ամրացված բնակելի տարածքի համար՝ նախկին վարձակալին կամ հայտ ներկայացրած ֆիզիկական անձին:

9. Ներկայացված հայտը վարչության կողմից մերժվում է, եթե չեն ապահովվել սույն կարգի 6-րդ և (կամ) 7-րդ կետերով նախատեսված պահանջները:

10. Վարչությունը, սույն կարգի 6-րդ և 7-րդ կետերով նախատեսված պայմաններին բավարարող հայտն ստանալուց հետո օրենսդրությամբ սահմանված կարգով կազմակերպում է բնակելի տարածքի վարձակալության տրամադրման աճուրդը, իսկ ուղղակի վարձակալության դեպքում վարձակալի հետ կնքում է բնակելի տարածքի վարձակալության պայմանագիր:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿՆԵՐԻ ՏԻՐԱՊԵՏՄԱՆԸ, ՏՆՕՐԻՆՄԱՆՆ ՈՒ ՕԳՏԱԳՈՐԾՄԱՆԸ ՀԱՆՁՆՎԱԾ (ԱՄՐԱՑՎԱԾ) ԳՈԻՅՔԻ ՎԱՐՁԱԿԱԼՈՒԹՅԱՆ ՏՐԱՄԱԴՐՄԱՆ ՄՐՑՈՒՅԹԻ ԿԱԶՄԱԿԵՐՊՄԱՆ ԵՎ ՄՐՑՈՒՅԹԻ ՀԱՂԹՈՂԻՆ ՈՐՈՇԵԼՈՒ
I. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով կարգավորվում են Հայաստանի Հանրապետության պետական կառավարչական հիմնարկների (այսուհետ՝ պետական հիմնարկ) տիրապետմանը, տնօրինմանն ու օգտագործմանը հանձնված (ամրացված) գույքի (այսուհետ` գույք) մրցույթով վարձակալության տրամադրման հետ կապված հարաբերությունները:
2. Գույքի վարձակալության տրամադրման մրցույթը Հայաստանի Հանրապետության օրենսդրության և սույն կարգին համապատասխան անցկացնում է Հայաստանի Հանրապետության կառավարությանն առընթեր պետական գույքի կառավարման վարչության (այսուհետ՝ վարչություն) պետի հրամանով ստեղծված մրցութային հանձնաժողովը (այսուհետ` մրցութային հանձնաժողով):

II. ՄՐՑՈՒԹԱՅԻՆ ՀԱՆՁՆԱԺՈՂՈՎԸ
3. Մրցութային հանձնաժողովը պետք է կազմված լինի առնվազն 6 անձից, որի կազմում ընդգրկվում են Հայաստանի Հանրապետության կառավարությանն առընթեր պետական գույքի կառավարման վարչության (հանձնաժողովի նախագահ, քարտուղար, երկու անդամ) և համապատասխան պետական հիմնարկի (երկու անդամ) ներկայացուցիչներ:

4. Գույքի վարձակալության մրցույթ կազմակերպելու վերաբերյալ համապատասխան առաջարկություն ստանալուց հետո մրցութային հանձնաժողովը 5 աշխատանքային օրվա ընթացքում հաստատում է գույքի վարձակալության մրցույթի անցկացման մասին հրապարակային ծանուցման տեքստը և ներկայացնում է հրապարակման:

5. Սույն կարգի 4-րդ կետում նշված մրցույթի անցկացման մասին հրապարակային ծանուցմամբ սահմանված ժամկետում մրցութային հանձնաժողովն ընդունում է վարչության կողմից սահմանված ձևին համապատասխանող մրցույթի մասնակցության հայտերը, կազմակերպում և անցկացնում է գույքի վարձա​կալության մրցույթը, ինչպես նաև որոշում գույքի վարձակալության մրցույթի հաղթողին:

6. Մրցութային հանձնաժողովի գործունեությունն իրավազոր է հանձնաժողովի անդամների թվի 2/3-ի մասնակցության դեպքում: 

7. Մրցութային հանձնաժողովի գործունեությունը համարվում է դադարած մրցույթի վերջնական արդյունքներն ամփոփելուց և դրա մասին արձանագրություն կազմելուց ու վարչության պետի հաստատմանը ներկայացնելուց հետո: 
III. ԳՈՒՅՔԻ ՎԱՐՁԱԿԱԼՈՒԹՅԱՆ ՄՐՑՈՒՅԹԻ ԱՆՑԿԱՑՄԱՆ ՄԱՍԻՆ 

ՀՐԱՊԱՐԱԿԱՅԻՆ ԾԱՆՈՒՑՈՒՄԸ
8. Գույքի վարձակալության մրցույթի անցկացման մասին հրապարակային ծանուցումը պետք է հրապարակվի մրցույթի անցկացման օրվանից առնվազն 30 օր առաջ:

9. Գույքի վարձակալության մրցույթի անցկացման մասին հրապարակային ծանուցումը պետք է առնվազն ներառի հետևյալ տեղեկությունները`

1) մրցույթի կայացման տարեթիվը, ամիսը, ամսաթիվը և ժամը.

2) մրցույթի կազմակերպչի անունը (անվանումը).

3) մրցույթի կազմակերպման վայրը (հասցեն).

4) մրցույթի հաղթողին որոշելու կարգը.

5) մրցույթով վարձակալության տրվող գույքի անվանումը, գույքի որակական և քանակական պայմանները (անշարժ գույքի դեպքում՝ հասցեն (գտնվելու վայրը), մակերեսը), 

6) մրցույթի պայմանները և դրանց գնահատման կշռային գործակիցները (այդպիսիք սահմանված լինելու դեպքում). 
7) մրցույթի մասնակցության հայտին կցվող անհրաժեշտ փաստաթղթերի ցանկը, մասնավորապես`

ա. գրավոր առաջարկ մրցույթի պայմանների վերաբերյալ,

բ. նախավճարի մուծումը հաստատող անդորրագիրը, 

գ. ներդրումային ծրագիրը,

դ. գրանցման և հիմնադիր փաստաթղթերի պատճենները (իրավաբանական անձանց համար), քաղաքացիների համար՝ նույնականացման քարտի պատճենը (բացակայության դեպքում անձնագրի պատճենը` հաշվառման էջով),

ե. հայտատուի կողմից Հայաստանի Հանրապետության օրենսդրությամբ սահմանված կարգով տրված լիազորագիրը (եթե մրցույթին ներկայանում է լիազորված անձը).

8) մրցույթի հայտերի ընդունման և բացման ժամկետները, ինչպես նաև մրցույթի հայտերի ամփոփման նիստերի օրերը և ժամերը.

9) մրցույթի կարգին ծանոթանալու և դրա պատճենը տրամադրելու կարգը:

10) նախավճարի վճարման կարգը և ժամկետները, մրցույթի հաղթող չճանաչվելու դեպքում՝ նախավճարի հետ վերադարձման կարգը.

11) գույքի վարձակալության մրցույթի անցկացման մասին հրապարակային ծանուցմամբ կարող են հրապարակվել լրացուցիչ տեղեկատվություններ: 

10. Մրցույթի մասնակցության նախավճարների չափը սահմանվում է սույն որոշման 1-ին կետի 5-րդ ենթակետով հաստատված կարգի համաձայն հաշվարկված` գույքի առնվազն մեկ ամսվա վարձավճարի չափով: 

11. Գույքի վարձակալության մրցույթին մասնակցելու հայտերի ընդունման վերջնա​ժամկետը պետք է սահմանվի մրցույթի անցկացման օրվանից առնվազն 1 (մեկ) աշխա​տանքային օր առաջ:

12. Գույքի վարձակալության մրցույթի պայմանների փոփոխման դեպքում հանձնա​ժողովը պարտավոր է մրցույթի մասին հրապարակային ծանուցման մեջ անհապաղ կատարել համապատասխան փոփոխություններ և (կամ)​ լրացումներ այն միջոցով, որով հրապարակվել է մրցույթի մասին հրապարակային ծանուցումը: Հրապարակային ծանուցման մեջ թույլա​տրվում է կատարել փոփոխություններ և (կամ) լրացումներ, եթե դրանցով չեն փոփոխվում մրցույթի մասին հրապարակային ծանուցման մեջ նշված էական պայմանները:

13. Գույքի վարձակալության մրցույթի էական պայմանների փոփոխման դեպքում անհրաժեշտ է հրապարակել մրցույթի անցկացման մասին նոր հրապարակային ծանուցում՝ չեղյալ հայտարարելով նախկին ծանուցումը:

IV. ԳՈՒՅՔԻ ՎԱՐՁԱԿԱԼՈՒԹՅԱՆ ՄՐՑՈՒՅԹԻ ՄԱՍՆԱԿՑՈՒԹՅԱՆ ՀԱՅՏԵՐԸ ՆԵՐԿԱՅԱՑՆԵԼՈՒ ԿԱՐԳԸ
14. Գույքի վարձակալության մրցույթի մասնակցության հայտերը ներկայացվում են մրցույթի անցկացման մասին հրապարակային ծանուցման մեջ նշված հայտերի ընդունման ժամկետում:

15. Գույքի վարձակալության մրցույթի մասնակցության հայտերը՝ մրցույթի մասնակ​ցության համար անհրաժեշտ փաստաթղթերի հետ միասին, ներկայացվում են սոսնձված և ստորագրված ծրարով՝ անձամբ կամ փոստով: Փոստով ուղարկված հայտերը (ծրարները) ներկայացնելու ժամկետ է համարվում ծրարի` Հայաստանի Հանրապետության կառավարությանն առընթեր պետական գույքի կառավարման վարչություն մուտքագրման օրը և ժամը:

16. Սույն կարգի 14-րդ և 15-րդ կետերի պահանջներին չհամապատասխանող հայտերն առանց ծրարը բացելու վերադարձվում են հայտը ներկայացնողին:

17. Գույքի վարձակալության մրցույթի հայտատուները՝ մինչև մրցույթի մասնակցության հայտերի ընդունման վերջնական ժամկետի ավարտը կարող են փոփոխել կամ հետ վերցնել հայտը: Մրցույթի հայտի փոփոխությունը կատարվում է հայտերը ներկայացնելու կարգով՝ ծրարի վրա ավելացնելով «Փոփոխում» բառը: Գույքի վարձակալության մրցույթի մասնակ​ցության հայտերի ընդունման վերջնական ժամկետի ավարտից հետո ներկայացված հայտի փոփոխության կամ վերադարձման մասին դիմումները ենթակա չեն քննարկման:

18. Գույքի վարձակալության մրցույթի հայտը գրանցվում է վարչության կողմից սահմանված ձևին համապատասխանող մրցույթի մասնակցության հայտերի գրանցամատյանում՝ հայտատուին տալով ստացական մրցույթի մասնակցության հայտն ընդունելու մասին:

19. Գույքի վարձակալության մրցույթի հայտատուները հրապարակային ծանուցմամբ սահմանված կարգով, չափով ու ժամկետներում վճարում են մրցույթի մասնակցության նախավճարը` Հայաստանի Հանրապետության կառավարությանն առընթեր պետական գույքի կառավարման վարչության աշխատակազմի անվամբ գանձապետարանում բացված մրցույթի մասնակցության արտաբյուջետային (ժամանակավոր) դրամային հաշվին:

20. Մրցույթում հաղթող ճանաչված մասնակցի վճարած նախավճարն ընդգրկվում է մասնակցի առաջարկած` գույքի վարձակալական վճարի գնի մեջ: Մրցույթում հաղթող ճանաչված մասնակցի (կամ նրա լիազոր ներկայացուցչի) կողմից մրցույթի արդյունքների արձանագրությունը չստորագրվելու, հետագա վճարումները չկատարվելու և (կամ) պայմանագիր չկնքվելու դեպքերում նախավճարը չի վերադարձվում և մրցույթը համարվում է չկայացած:

21. Մրցույթում հաղթող չճանաչված մասնակիցները, ինչպես նաև մասնակցի կարգավիճակ չստացած հայտատուները մրցույթի մասնակցության նախավճարի վերա​դարձման նպատակով պետք է դիմեն Հայաստանի Հանրապետության կառավարությանն առընթեր պետական գույքի կառավարման վարչություն:

22. Հայաստանի Հանրապետության կառավարությանն առընթեր պետական գույքի կառավարման վարչությունը սույն կարգի 21-րդ կետում նշված դիմումն ստանալուց հետո 5 աշխատանքային օրվա ընթացքում մրցույթի մասնակցության նախավճարը վերադարձնում է դիմումատուի համապատասխան հաշվին:

23. Հայցային վաղեմության ընդհանուր ժամկետում մրցույթում հաղթող չճանաչված հայտատուի (կամ նրա լիազոր ներկայացուցչի) կողմից համապատասխան դիմում չներկայաց​վելու դեպքում մրցույթի մասնակցության նախավճարը հաշվանցվում է Հայաստանի Հանրա​պետության պետական բյուջեի համապատասխան հաշվին:

V. ԳՈՒՅՔԻ ՎԱՐՁԱԿԱԼՈՒԹՅԱՆ ՄՐՑՈՒՅԹԻ ՄԱՍՆԱԿՑՈՒԹՅԱՆ ՀԱՅՏԵՐԻ ԲԱՑՈՒՄԸ ԵՎ ԱՐԴՅՈՒՆՔՆԵՐԻ ԱՄՓՈՓՈՒՄԸ
24. Գույքի վարձակալության մրցույթի մասնակցության հայտերը բացվում են մրցույթի անցկացման մասին հրապարակային ծանուցմամբ սահմանված օրը և ժամին՝ մրցույթի մասնակցության հայտերի բացման նիստում:

25. Գույքի վարձակալության մրցույթի հայտատուները և/կամ նրանց լիազոր ներկայա​ցուցիչները կարող են ներկա գտնվել մրցույթի մասնակցության հայտերի բացման, ինչպես նաև մրցութային առաջարկների քննարկման նիստերին և ծանոթանալ նիստերի արձանա​գրություններին: 

26. Գույքի վարձակալության մրցույթի հայտատուներից մեկի (կամ մի քանիսի) պահանջով ծրարները կարող են զննվել հանձնաժողովի անդամների, ինչպես նաև մրցույթի հայտատուի կամ նրա լիազոր ներկայացուցչի կողմից: 

27. Գույքի վարձակալության մրցույթի մասնակցության համար անհրաժեշտ փաստա​թղթերի ցանկը սահմանվում է մրցույթի անցկացման մասին հրապարակային ծանուցմամբ: Մրցութային առաջարկները պետք է արտահայտված լինեն արժեքային մեծություններով:

28. Հանձնաժողովը մրցույթի հայտերի բացման նիստում բացում է մրցույթի մասնակցության համար ներկայացված փակ ծրարները և հրապարակում`

1) մրցույթի հայտ ներկայացրած յուրաքանչյուր անձի անունը, ազգանունը, իսկ կազմակերպության դեպքում՝ անվանումը.

2) մրցույթի մասնակցության հայտերի համապատասխանությունը հրապարակային ծանուցմամբ մրցույթի համար սահմանված պայմաններին.

3) ամփոփ տվյալներ մրցույթի մասնակցության հայտերում փոփոխություն կատարելու մասին: 

29. Այն հայտատուներին, որոնց հայտերը համապատասխանում են մրցույթի համար սահմանված պայմաններին, տրվում է մրցույթի մասնակցի կարգավիճակ:

30. Այն հայտերը, որոնք չեն համապատասխանում մրցույթի համար սահմանված պայմաններին, հանձնաժողովի կողմից չեն քննարկվում:

31. Եթե մրցութային պայմանների գնահատման համար հանձնաժողովի կողմից սահմանված են կշռային գործակիցներ, ապա մրցույթի յուրաքանչյուր մասնակցի համար հաշվարկվում է բոլոր պայմանների միավորների հանրագումարը` ըստ կշռային գործակիցների: Հանձնաժողովի կողմից մրցույթի հաղթող է ճանաչվում այն մասնակիցը, որը ստացել է հաշվարկված հանրագումարի ամենաբարձր միավորը: Մրցութային պայմանների գնահատման համար կշռային գործակիցներ սահմանված չլինելու դեպքում մրցույթի հաղթող է ճանաչվում այն մասնակիցը, ում առաջարկն առավելագույնս է բավարարում մրցույթի պայմաններին:

32. Հանձնաժողովի անդամները ներկայացված առաջարկությունների վերաբերյալ պարզաբանում ստանալու նպատակով իրավունք ունեն դիմելու մրցույթի մասնակիցներին կամ նրանց լիազոր ներկայացուցիչներին: 

33. Հանձնաժողովը մրցույթի արդյունքների ամփոփման օրը կազմում է մրցույթի արդյունքների մասին արձանագրություն: 

34. Հանձնաժողովի անդամի հատուկ կարծիքը ներկայացվում է գրավոր, որը կցվում է արձանագրությանը և համարվում է դրա անբաժանելի մասը:

35. Հանձնաժողովին մրցույթի մասնակիցների մասին հայտնի դարձած տեղեկու​թյունները, բացառությամբ օրենքով նախատեսված դեպքերի, ենթակա չեն հրապարակման` առանց մրցույթի մասնակիցների համաձայնության:

36. Հանձնաժողովի գործունեությունը համարվում է դադարած` մրցույթի վերջնական արդյունքներն ամփոփվելուց և դրա մասին արձանագրություն կազմվելուց հետո: 

VI. ԳՈՒՅՔԻ ՎԱՐՁԱԿԱԼՈՒԹՅԱՆ ՉԿԱՅԱՑԱԾ ԿԱՄ ԱՆՎԱՎԵՐ ՄՐՑՈՒՅԹՆԵՐԸ
37. Գույքի վարձակալության մրցույթը համարվում է չկայացած, եթե՝
1) մրցույթի մասնակցության համար ոչ մի հայտ չի ներկայացվել.

2) մրցույթի հայտատուներից ոչ մեկը մրցույթի մասնակցի կարգավիճակ չի ստացել.

3) օրենքով նախատեսված այլ դեպքերում:

38. Մրցույթի մասնակցության համար միայն մեկ հայտ ներկայացնելը հիմք չի հանդիսանում մրցույթը չկայացած համարելու համար:

39. Մրցույթն անվավեր կարող է ճանաչվել դատական կարգով:

40. Դատական կարգով մրցույթն անվավեր ճանաչելը հանգեցնում է մրցույթի արդյունքների հիման վրա կնքված պայմանագրի անվավերության:

VII. ԳՈԻՅՔԻ ՎԱՐՁԱԿԱԼՈՒԹՅԱՆ ՏՐԱՄԱԴՐՄԱՆ ՄՐՑՈՒՅԹԻ 

ՀԱՂԹՈՂԻՆ ՈՐՈՇԵԼՈՒ ԿԱՐԳԸ 
41. Վարձակալության տրամադրվող գույքի մրցույթի հաղթողը որոշվում է ելնելով հայտատուի կողմից ներկայացված հետևյալ առաջարկություններից՝

1) ներդրումների մեծությունը՝ արտահայտված դրամով.

2) գույքի վարձակալության համար առաջարկվող վարձավճարի չափը՝ արտահայտված դրամով.

3) գույքի վարձակալության համար առաջարկվող վարձակալության ժամանակա​հատվածը՝ արտահայտված տարիներով:

42. Գույքի վարձակալության տրամադրման նպատակով մրցութային հանձնաժողովը, մրցույթի հաղթողին որոշելու նպատակով, ներդրումների մեծության և վարձավճարի չափի վերաբերյալ սահմանում է կշռային գործա​կիցներ, որոնց գումարը հավասար է 1-ի:

43. Գույքի վարձակալության տրամադրման նպատակով մրցույթի հաղթողին որոշելու համար կշռային գործա​կիցների մեծության համար հիմք են հանդիսանում վարձակալության տրվող գույքի վրճակը և դրա օգտագործման նպատակով անհրաժեշտ ներդրումների գնահատականները:

44. Ներդրումների մեծության և վարձավճարի չափի վերաբերյալ կշռային գործակիցները սահմանվում են գույքի յուրաքանչյուր մրցույթի հայտերի բացումից առաջ: 

45. Մրցույթի հաղթողը որոշվում է հետևյալ բանաձևով՝ 

                                        (Գվա x Կվ + Գնա  x Կն) / Ժ( max

որտեղ`

Գվա –ն՝ մրցույթի մասնակցի կողմից առաջարկվող վարձավճարի չափն է, 

Գնա –ն՝ մրցույթի մասնակցի կողմից առաջարկվող ներդրումների չափն է,

Կվ-ն՝ մրցութային հանձնաժողովի կողմից գույքի վարձակալության համար սահմանած վարձավճարի կշռային գործակիցն է,

Կն-ն՝ մրցութային հանձնաժողովի կողմից գույքի վարձաակալության համար սահմանած ներդրումների կշռային գործակիցն է,

Ժ-ն՝ մրցույթի մասնակցի կողմից առաջարկվող վարձակալության ժամանակահատվածն է:

46. Մրցույթի յուրաքանչյուր մասնակցի համար հաշվարկվում է մրցույթի բոլոր պայմանների համար ստացված միավորների հանրագումարը (հաշվի առնելով կշռային գործակիցները): Հանձնաժողովի կողմից մրցույթի հաղթող է ճանաչվում այն մասնակիցը, որը ստացել է հաշվարկված ամենաբարձր հանրագումարը: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿՆԵՐԻ ՏԻՐԱՊԵՏՄԱՆԸ, ՏՆՕՐԻՆՄԱՆՆ ՈՒ ՕԳՏԱԳՈՐԾՄԱՆԸ ՀԱՆՁՆՎԱԾ (ԱՄՐԱՑՎԱԾ) ԳՈԻՅՔԸ, ԱՅԴ ԹՎՈՒՄ ՆԱԵՎ՝ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՎԱԾ ԳՈՒՅՔԸ ՄԻՆՉԵՎ ՄԵԿ ՏԱՐԻ ԺԱՄԿԵՏՈՎ ՎԱՐՁԱԿԱԼՈՒԹՅԱՆ ՏՐԱՄԱԴՐՄԱՆ ԱՃՈՒՐԴԻ 
ԿԱԶՄԱԿԵՐՊՄԱՆ ԵՎ ԱՆՑԿԱՑՄԱՆ

I. ԸՆԴՀԱՆՈՒՐ ԴՐՈՒՅԹՆԵՐ

1. Սույն կարգով կարգավորվում են Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված), այդ թվում նաև՝ պետական ոչ առևտրային կազմակերպություններին (այսուհետ՝ կազմակերպություն) անհատույց օգտագործման իրավունքով ամրացված գույքի (այսուհետ` գույք) մինչև մեկ տարի ժամկետով աճուրդով վարձակալության տրամադրման հետ կապված հարաբերությունները:
2. Գույքի վարձակալության աճուրդի կազմակերպման դեպքում, բացի գույքի վարձակալության վարձավճարի չափից, այլ պայմաններ և սահմանափակումներ չեն կարող սահմանվել:
3. Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքն աճուրդով վարձակալության տրամադրման դեպքում՝ հիմնարկի ղեկավարը, կազմակերպությանն անհատույց օգտագործման իրավունքով ամրացված գույքը մինչև մեկ տարի ժամկետով աճուրդով վարձակալության տրամադրման դեպքում՝ կազմակերպության կառավարումն իրականացնող լիազորված պետական մարմնի ղեկավարը (Երևանի քաղաքապետարանի կազմակերպություններում՝ Երևանի քաղաքապետը), իսկ Հայաստանի Հանրապետության կառավարությանն առընթեր պետական գույքի կառա​վարման վարչությանն (այսուհետ՝ վարչություն) ամրացված գույքի համար՝ վարչության համապատասխան ստորաբաժանումը առաջարկություն են ներկայացնում գույքի վարձակալության տրամադրման աճուրդի անցկացման վերաբերյալ:

4. Գույքի վարձակալության աճուրդը Հայաստանի Հանրապետության օրենսդրությանը և սույն կարգին համապատասխան կազմակերպում և անցկացնում է  վարչության «Աճուրդի կենտրոն» պետական ոչ առևտրային կազմակերպության տնօրենի հրամանով նշանակված աճուրդի կազմակերպիչը (այսուհետ` կազմակերպիչ):

 
II. ԱՃՈՒՐԴԻ ԿԱԶՄԱԿԵՐՊԻՉԸ
5. Կազմակերպիչը պետք է կազմված լինի առնվազն 6 անձից, որի կազմում ընդգրկվում են Հայաստանի Հանրապետության կառավարությանն առընթեր պետական գույքի կառավարման վարչության (հանձնաժողովի նախագահ, քարտուղար, երկու անդամ), կազմակերպության կառավարումն իրականացնող պետական կառավարման լիազորված մարմնի (Երևանի քաղաքապետարանի կազմակերպություններում՝ Երևանի քաղաքապետարանի) (մեկ անդամ) և կազմակերպության (մեկ անդամ) ներկայացուցիչները:

6. Գույքի վարձակալության աճուրդ կազմակերպելու վերաբերյալ համապատասխան առաջարկություն ստանալուց հետո կազմակերպիչը 5 աշխատանքային օրվա ընթացքում հաստատում է գույքի վարձակալության աճուրդի անցկացման մասին հրապարակային ծանուցման տեքստը և ներկայացնում է վարչություն` հրապարակելու համար:

7. Սույն կարգի 6-րդ կետում նշված աճուրդի անցկացման մասին հրապարակային ծանուցմամբ սահմանված ժամկետում կազմակերպիչը ընդունում է աճուրդի մասնակցության հայտերը (ըստ սահմանված ձևի), կազմում և անցկացնում է գույքի վարձակալության աճուրդը, ինչպես նաև որոշում գույքի վարձակալության աճուրդի հաղթողին:

8. Կազմակերպչի գործունեությունն իրավազոր է կազմակերպչի անդամների թվի 2/3-ի մասնակցության դեպքում: Աճուրդի անցկացմանը մասնակցող կազմակերպչի գործունեությունն իրավազոր չլինելու դեպքում այդ մասին ծանուցվում են հրապարակային ծանուցմամբ սահմանված ժամկետներում աճուրդի մասնակցության հայտ ներկայացրած բոլոր անձինք:

9. Կազմակերպիչն իրավասու է գույքի վարձակալության աճուրդի արդյունավետ իրականացման նպատակով գույքի վարձակալության աճուրդը նախապատրաստելու և կազմակերպելու համար ընդգրկել մասնագիտացված կազմակերպություն(ներ) (համաձայնությամբ):

10. Կազմակերպչի գործունեությունը համարվում է դադարած աճուրդի վերջնական արդյունքներն ամփոփելուց և այդ մասին արձանագրություն վարչության պետի հաստատմանը ներկայացնելուց հետո: 

 
III. ԳՈՒՅՔԻ ՎԱՐՁԱԿԱԼՈՒԹՅԱՆ ԱՃՈՒՐԴԻ ԱՆՑԿԱՑՄԱՆ ՄԱՍԻՆ ՀՐԱՊԱՐԱԿԱՅԻՆ ԾԱՆՈՒՑՈՒՄԸ

 
11. Գույքի վարձակալության աճուրդի անցկացման մասին հրապարակային ծանուցումը պետք է հրապարակվի աճուրդի անցկացման օրվանից առնվազն 15 օր առաջ:

12. Գույքի վարձակալության աճուրդի անցկացման մասին հրապարակային ծանուցումը պետք է պարունակի հետևյալ տեղեկությունները.

1) աճուրդի կայացման տարին, ամիսը, ամսաթիվը և ժամը.

2) աճուրդի կազմակերպչի անունը (անվանումը).

3) աճուրդի կազմակերպման վայրը (հասցեն).

4) աճուրդի ձևը և անցկացման կարգը.

5) աճուրդով վարձակալության տրվող գույքի անվանումը, գույքի որակական և քանակական պայմանները (անշարժ գույքի դեպքում՝ հասցեն/գտնվելու վայրը, մակերեսը և այլ),

6) աճուրդի պայմանները, այդ թվում` լոտի (լոտերի) անվանումը, լոտի նկատմամբ սահմանափակումները, եթե լոտն առարկա է, ապա նրա ֆիզիկական վիճակը (մաշվածությունը) և (կամ) արտադրման տարեթիվը, լոտի մեկնարկային գինը, լոտի իրավունք լինելու դեպքում` այդ իրավունքի գործողության ժամկետը, ինչպես նաև էական այլ պայմանները.

7) աճուրդի մասնակցության հայտին կից անհրաժեշտ փաստաթղթերի ցանկը, մասնավորապես.

ա. նախավճարի վճարումը հաստատող փաստաթուղթը (անդորրագիրը), 

բ. իրավաբանական անձանց համար` գրանցման և հիմնադիր փաստաթղթերի պատճենները, իսկ քաղաքացիների համար՝ նույնականացման քարտի, իսկ վերջինիս բացակայության դեպքում անձնագրի և սոցիալական քարտի պատճենները.

գ. հայտատուի կողմից ՀՀ օրենսդրությամբ սահմանված կարգով տրված լիազորագիր (եթե աճուրդին ներկայանում է լիազորված անձը).

8) աճուրդում հաղթողին որոշելու կարգը.

9) կազմակերպչի կողմից սահմանված նախավճարի չափը, ինչպես նաև վճարման կարգը և ժամկետները.

10) լոտն ուսումնասիրելու ամսաթիվը, ժամանակը և վայրը.

11) ընդհանուր աճուրդի դեպքում` լոտերի վաճառքի հերթականությունը.

12) աճուրդի կանոնակարգին ծանոթանալու վայրը և կանոնակարգի պատճենը տրամադրելու կարգը.

13) աճուրդի մասնակցության նախավճարների չափը (մասնակցության նախավճարի չափը, որը սահմանվում է սույն որոշման 1-ին կետի 5-րդ ենթակետով հաստատված կարգի համաձայն հաշվարկված` գույքի (տարածքի) առնվազն մեկ ամսվա վարձավճարի նվազագույն չափով), ինչպես նաև նախավճարի վճարման կարգը և ժամկետները, աճուրդում հաղթող չճանաչվելու դեպքում նախավճարի հետ վերադարձման կարգը։
13. Աճուրդի անցկացման մասին հրապարակային ծանուցմամբ կարող են պահանջվել լրացուցիչ փաստաթղթեր։

14. Գույքի վարձակալության աճուրդի մասնակցության հայտերի ընդունումը դադարում է գույքի վարձակալության աճուրդը սկսելուց 1 (մեկ) աշխատանքային օր առաջ ժամը 13:00-ին:

15. Գույքի վարձակալության աճուրդի պայմանների փոփոխման դեպքում կազմակերպիչը օրենքով սահմանված կարգով պարտավոր է անհապաղ կատարել աճուրդի մասին հրապարակային ծանուցման համապատասխան փոփոխություններ և (կամ) լրացումներ այն ձևով, ինչպես կատարվել է գույքի վարձակալության աճուրդի մասին հրապարակային ծանուցումը: Հրապարակային ծանուցման փոփոխությամբ թույլատրվում է կատարել լրացում, եթե դրանով չեն փոփոխվում աճուրդի մասին հրապարակային ծանուցման մեջ նշված էական պայմանները:Գույքի վարձակալության աճուրդի էական պայմանների փոփոխման դեպքում անհրաժեշտ է կատարել նոր հրապարակային ծանուցում` նախկին ծանուցումը հայտարարելով չեղյալ:

 
IV. ԳՈՒՅՔԻ ՎԱՐՁԱԿԱԼՈՒԹՅԱՆ ԱՃՈՒՐԴԻ ՄԱՍՆԱԿՑՈՒԹՅԱՆ

ՀԱՅՏԵՐԻ ՆԵՐԿԱՅԱՑՈՒՄԸ

 
16. Գույքի վարձակալության աճուրդի մասնակցության հայտերը ներկայացվում են գույքի վարձակալության աճուրդի անցկացման մասին հրապարակային ծանուցման մեջ նշված հայտերի ընդունման ժամկետում:

17. Գույքի վարձակալության աճուրդի մասնակցության հայտերը` աճուրդի մասնակցության համար անհրաժեշտ փաստաթղթերով, ներկայացվում են անձամբ կամ փոստով` պատվիրված նամակով:

18. Գույքի վարձակալության աճուրդի հայտատուները հրապարակային ծանուցմամբ սահմանված կարգով, չափով ու ժամկետներում վճարում են գույքի վարձակալության աճուրդի մասնակցության նախավճար՝ այդ նպատակով բացված աճուրդի մասնակցության նախավճարի դրամային հաշվին:

19. Գույքի վարձակալության աճուրդին մասնակցության իրավունք ձեռք բերած սուբյեկտները գնում են մասնակցի տոմս, որում նշված համարով հանդես են գալիս աճուրդում:

20. Գույքի վարձակալության աճուրդի մասնակից չհամարվող անձանց համար կարող են վաճառվել դիտորդի տոմսեր:

21. Գույքի վարձակալության աճուրդի մասնակցի տոմսերի վաճառքը դադարեցվում է գույքի վարձակալության աճուրդի սկզբից երկու ժամ առաջ, իսկ դիտորդի տոմսերի վաճառքը շարունակվում է մինչև գույքի վարձակալության աճուրդի սկսվելը:

22. Գույքի վարձակալության աճուրդին կարող են մասնակցել հայտ ներկայացնողները կամ նրանց կողմից ՀՀ օրենսդրությամբ սահմանված կարգով լիազորված անձինք:

23. Գույքի վարձակալության աճուրդում հաղթող ճանաչված հայտատուի նախավճարի ընդգրկվում է մասնակցի կողմից առաջարկված վարձավճարի մեջ:

24. Աճուրդի արդյունքների ամփոփման մասին արձանագրությունը ստորագրելուց հետո կազմակերպիչը գույքի վարձակալության աճուրդում հաղթող ճանաչված անձին տրամադրում է լոտի գինը վճարելու համար հանձնարարագիր (այսուհետ՝ հանձնարարագիր), որը ստանալուց հետո հաղթող ճանաչված անձը 1 (մեկ) ժամվա ընթացքում վճարում է իր առաջարկած երեք ամսվա վարձավճարի և նախավճարի տարբերություն կազմող գումարը, ընդ որում՝ սույն կետով սահմանված ժամկետում վճարումը չկատարելու դեպքում տվյալ մասնակիցը զրկվում է աճուրդին մասնակցելու իրավունքից, իսկ գույքի աճուրդը վերսկսվում է մեկնարկային գնից: 

25. Եթե հանձնարարագիրը ստանալուց հետո հաղթող ճանաչված անձը չի վճարում լոտի գինը սույն կարգի 24-րդ կետում նշված ժամկետում, ապա հաղթող ճանաչված անձի կողմից աճուրդին մասնակցելու համար վճարված նախավճարը (այսուհետ՝ նախավճար) չի վերադարձվում, իսկ աճուրդը համարվում է չկայացած:

26. Գույքի վարձակալության աճուրդում հաղթող չճանաչված մասնակիցները 10-օրյա ժամկետում կարող են դիմել վարչություն` աճուրդի մասնակցության նախավճարի վերադարձման համար, որից հետո 5 աշխատանքային օրվա ընթացքում աճուրդի մասնակցության նախավճարը վերադարձնում է դիմումատուի համապատասխան հաշվին: Սահմանված ժամկետում դիմում չներկայացնելու դեպքում գույքի վարձակալության աճուրդի մասնակցության նախավճարը փոխանցվում է Հայաստանի Հանրապետության պետական բյուջեի համապատասխան հաշվին:

 
V. ԳՈՒՅՔԻ ՎԱՐՁԱԿԱԼՈՒԹՅԱՆ ԱՃՈՒՐԴԻ ԱՆՑԿԱՑՈՒՄԸ

 
27. Գույքի վարձակալության աճուրդն անցկացնում է աճուրդավարը, որը հրապարակում է վարձակալության առաջարկվող գույքը բնութագրող ցուցանիշները, գույքի մեկնարկային վարձավճարի չափը (որը սահմանվում է սույն որոշման 1-ին կետի 5-րդ ենթակետով հաստատված կարգի համաձայն հաշվարկված` գույքի մեկ ամսվա վարձավճարի նվազագույն չափով), աճուրդային քայլի չափը, որը սահմանվում է գույքի մեկնարկային վարձավճարի չափի 5 տոկոսից ոչ պակաս չափով:

28. Աճուրդի մասնակիցը բարձրացնում է իրեն տոմսին համապատասխանող համարը, որով տալիս է իր համաձայնությունը հայտարարված արժեքով գույքը վարձակալելու մասին:

29. Յուրաքանչյուր մասնակից կարող է գույքի իր կողմից առաջարկվող վարձավճարի չափը ավելացնել մեկ կամ մեկից ավելի քայլերով, կամ քայլի չափից ոչ պակաս գումարով:

30. Աճուրդավարը շարունակում է աճուրդն այնքան ժամանակ, քանի դեռ չի մնացել առավելագույն վարձավճարի չափն առաջարկված մեկ թեկնածու, որից հետո աճուրդը դադարեցվում է:

31. Գույքի առավելագույն վարձավճարի չափ առաջարկած թեկնածուն աճուրդավարի կողմից երրորդ անգամ առաջարկված վարձավճարի չափը հայտարարելուց հետո ճանաչվում է աճուրդի հաղթող:

32. Կազմակերպիչը 1 (մեկ)-օրյա ժամկետում աճուրդի արդյունքների ամփոփման մասին կազմում է արձանագրություն: Կազմակերպչի անդամի հատուկ կարծիք լինելու դեպքում այն ներկայացվում է գրավոր, որը կցվում է արձանագրությանը և համարվում է դրա անբաժանելի մասը:

33. Կազմակերպիչը գույքի վարձակալության աճուրդի արդյունքների մասին 3 աշխատանքային օրվա ընթացքում ծանուցում է վարչությանը` ներկայացնելով աճուրդի արդյունքների մասին կազմված արձանագրությունը:

34. Կազմակերպչին աճուրդի մասնակիցների մասին հայտնի դարձած տեղեկությունները, բացառությամբ օրենքով նախատեսված դեպքերի, ենթակա չեն հրապարակման` առանց աճուրդի մասնակիցների համաձայնության: 

VI. ԳՈՒՅՔԻ ՎԱՐՁԱԿԱԼՈՒԹՅԱՆ ԱՃՈՒՐԴԸ ՉԿԱՅԱՑԱԾ ԿԱՄ 

ԱՆՎԱՎԵՐ ՃԱՆԱՉԵԼԸ

 
35. Գույքի վարձակալության աճուրդը համարվում է չկայացած, եթե` 

1) աճուրդի մասնակցության համար ոչ մի հայտ չի ներկայացվել,

2) բացակայում է գույքը մեկնարկային վարձավճարի չափով վարձակալելու համաձայնությունը,

3) գույքի վարձակալության աճուրդում հաղթող ճանաչված անձը (կամ նրա լիազորված ներկայացուցիչը) սահմանված ժամկետներում գույքի վարձակալության աճուրդի արդյունքների արձանագրությունը չի ստորագրել, հետագա վճարումները չի կատարել,

4) օրենքով նախատեսված այլ դեպքերում:

36. Աճուրդն անվավեր կարող է ճանաչվել դատական կարգով: Դատական կարգով աճուրդն անվավեր ճանաչելը հանգեցնում է աճուրդի արդյունքների հիման վրա կնքված պայմանագրի անվավերությանը:

Հավելված N 5

ՀՀ կառավարության 2015 թվականի 

......................... ..... - ի N ..... - Ն որոշման
Կ Ա Ր Գ

ՎԱՐՁԱԿԱԼՈՒԹՅԱՆ ՏՐԱՄԱԴՐՎՈՂ ՊԵՏԱԿԱՆ ՍԵՓԱԿԱՆՈՒԹՅՈՒՆ 

ՀԱՆԴԻՍԱՑՈՂ ԳՈՒՅՔԻ ՎԱՐՁԱՎՃԱՐՆԵՐԻ ՀԱՇՎԱՐԿՄԱՆ

1. Սույն կարգով կարգավորվում են պետական սեփականություն հանդիսացող գույքի, ինչպես նաև պետական սեփականություն հանդիսացող շենքերի, շինությունների սպասարկման համար հատկացված հողամասերի (այսուհետ՝ հողամաս) վարձավճարների հաշվարկման հետ կապված հարաբերությունները:

2. Սույն կարգի 1-ին կետում նշված վարձակալության տրամադրվող գույքի և հողամասի ամսական վարձավճարների նվազագույն մեծությունները որոշվում են`

1) յուրաքանչյուր միավոր գույքի (բացառությամբ շենքերի, շինությունների) համար` հետևյալ բանաձևով`

Վգ = Ահ/(Աժ x 12),

որտեղ`

Վգ-ն` յուրաքանչյուր միավոր գույքի (բացառությամբ շենքերի, շինությունների) համար ամսական վարձավճարի նվազագույն չափն է` արտահայտված դրամով,

Ահ-ն` վարձակալության տրամադրվող գույքի հաշվեկշռային արժեքն է` արտահայտված դրամով, 

Աժ-ն «Շահութահարկի մասին» Հայաստանի Հանրապետության օրենքի 12-րդ հոդվածով` գույքի տվյալ խմբի համար սահմանված ամորտիզացիոն նվազագույն ժամկետն է, իսկ 12-ը՝ ամիսների թիվը.

2) շենքերի, շինությունների համար` հետևյալ բանաձևով`

Վտ = (Ակ x 0,05) / (12 x Գմ),

որտեղ`

Վտ-ն` շենքերի, շինությունների ամսական վարձավճարի նվազագույն չափն է՝ արտահայտված դրամով,

Ակ-ն` շենքերի, շինությունների «Գույքահարկի մասին» Հայաստանի Հանրապետության օրենքով սահմանված կարգով հաշվարկված կադաստրային արժեքն է, իսկ 12-ը՝ ամիսների թիվը,

Գմ-ն` շենքերի, շինությունների մաշվածության ուղղիչ գործակիցն է, որը սահմանվում է հետևյալ չափերով`

մինչև 6 տարի շահագործման տևողություն ունեցող շենքի, շինության համար` 1.0,

7-9 տարի շահագործման տևողություն ունեցող շենքի, շինության համար` 0.94,

10-12 տարի շահագործման տևողություն ունեցող շենքի, շինության համար` 0.91,

13-15 տարի շահագործման տևողություն ունեցող շենքի, շինության համար` 0.88,

16-18 տարի շահագործման տևողություն ունեցող շենքի, շինության համար` 0.85,

19-21 տարի շահագործման տևողություն ունեցող շենքի, շինության համար` 0.82,

22-24 տարի շահագործման տևողություն ունեցող շենքի, շինության համար` 0.79,

25-27 տարի շահագործման տևողություն ունեցող շենքի, շինության համար` 0.76,

28-30 տարի շահագործման տևողություն ունեցող շենքի, շինության համար` 0.73,

31-40 տարի շահագործման տևողություն ունեցող շենքի, շինության համար` 0.70,

41 տարի և ավելի շահագործման տևողություն ունեցող շենքի, շինության համար` 0.60: 

Այն դեպքում, երբ առկա է շենքերի, շինությունների կադաստրային արժեքը, սակայն բացակայում է վարձակալության տրամադրվող տարածքի կադաստրային արժեքը, վարձակալության տրամադրվող տարածքի կադաստրային արժեքը (Ակվ) հաշվարկվում է հետևյալ բանաձևով`

Ակվ = Ամիջին x Տվ x Գհ,

որտեղ`

Տվ-ն` վարձակալության տրամադրվող տարածքի մակերեսն է, 

Գհ–ն՝ շենքերի, շինությունների հարկայնության գործակիցն է (որը հաշվարկվում է միայն առանձին գույքային միավոր հանդիսացող, երկու և ավելի հարկեր ունեցող շենք, շինությունների դեպքում), որը սահմանվում է`

առաջին հարկի համար՝ 1.2,

2-րդ և ավելի հարկերի համար` 1.0, 

ձեղնահարկի և տեխնիկական հարկի համար` 0.7, 

կիսանկուղային հարկի համար՝ 0.7,

նկուղային հարկի համար՝ 0.5,

Ամիջին-ը՝ տվյալ շենքի, շինության մեկ քառակուսի մետրի կադաստրային միջին արժեքն է, որը որոշվում է հետևյալ բանաձևով` 

Ամիջին = Ակ /Տը,

որտեղ`

Տը-ն՝ շենքի, շինության ընդհանուր մակերեսն է,

Ակ-ն՝ շենքի, շինության (ընդհանուր) կադաստրային արժեքն է:

Բնակելի տարածքի վարձակալության դեպքում՝ հաշվարկված վարձավճարի նկատմամբ կիրառվում է 0,5 գործակից:

3) ժամավճարով՝ օգտագործման իրավունքի պայմանագրերին համապատասխան տրամադրվող տարածքի համար՝ հետևյալ բանաձևով`

Վժ = (Վտ /(24 x 30)) x Գժ x Ժ
որտեղ`

ՎԺ - ն՝ ժամավճարով տրամադրվող տարածքի 1 ժամի համար հաշվարկված վճարի նվազագույն չափն է՝ արտահայտված դրամով,

Վտ - ն` տարածքի ամսական վարձավճարի նվազագույն չափն է՝ արտահայտված դրամով,

Գժ - ն` ժամավճարով տրամադրվող տարածքի նկատմամբ կիրառվող գործակիցն է, որը սահմանվում է հետևյալ չափերով՝

ժամը 9.00-ից մինչև 16.00-ն` 10,

ժամը 16.00-ից մինչև 18.00-ն` 9,

ժամը 18.00-ից մինչև 20.00-ն` 8,

ժամը 20.00-ից մինչև 9.00-ն` 6,

Ժ-ն՝ ամսվա ընթացքում վարձակալության տրամադրվող ժամերն են:

4) հողամասի համար` հետևյալ բանաձևով`

Վհ = (Ակհ x Տհ x Գկհ ) / 12, 
որտեղ`

Վհ-ն` հողամասի ամսական վարձավճարի նվազագույն չափն է՝ արտահայտված դրամով,

Ակհ-ն` հողի մեկ քառակուսի մետրի կադաստրային արժեքն է, 

Տհ-ն` վարձակալության տրամադրվող հողամասի մակերեսն է (քառակուսի մետրով արտահայտված), 

Գկհ-ն` վարձակալության տրամադրվող հողամասի ուղղիչ գործակիցն է, որը սահմանվում է 0.01-ի չափով: 

Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՓԵՏՐՎԱՐԻ 22-Ի N 125 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾ

	1.
	Անհրաժեշտությունը

	
	«Հայաստանի Հանրապետության կառավարության 2001 թվականի փետրվարի 22-ի N 125 որոշման մեջ փոփոխություն կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքը և ինչպես նաև պետական ոչ առևտրային կազմակերպությունների ամրացված գույքը մինչև մեկ տարի ժամկետով վարձակալության տրամադրման գործընթացի կանոնակարգումը, որը ՀՀ կառավարության 2014 թվականի հունվարի 9-ի «Հայաստանի Հանրապետության կառավարության 2014 թվականի գործունեության միջոցառումների ծրագիրը և գերակա խնդիրները հաստատելու մասին» N 10-Ն որոշմամբ հաստատված N 1 հավելվածի 84-րդ կետի կատարումն ապահովվելն է:

	2.
	 Ընթացիկ իրավիճակը և խնդիրները

	
	ՀՀ կառավարության 2001 թվականի փետրվարի 22-ի N 125 որոշմամբ Հայաստանի Հանրապետության պետական կառավարչական հիմնարկներին, ինչպես նաև պետական ոչ առևտրային կազմակերպություններին ամրացված գույքը (տարածքի) վարձակալության են տրամադրվում միայն աճուրդով: 
ՀՀ կառավարության կողմից 2013 թվականի հոկտեմբերի 3-ին ընդունել է պետական ոչ առևտրային կազմակերպություններին ամրացված գույքը մեկ տարվանից ավելի ժամկետով վարձակալության տրամադրելու կարգի մասին N 1106-Ն որոշումը, որով հստակ սահմանվել է պետական ոչ առևտրային կազմակերպություններին ամրացված գույքը մեկ տարվանից ավելի ժամկետով վարձակալության տրամադրման աճուրդի, մրցույթի կազմակերպման, ինչպես նաև ուղղակի ձևով վարձակալության տրամադրման ընթացակարգերը: 

Որոշման ընդունումը պայմանավորած է վերոնշված որոշումների նույնականացմամբ:

	3.
	Տվյալ բնագավառում իրականացվող քաղաքականությունը 

	
	ՀՀ կառավարության 2001 թվականի փետրվարի 22-ի N 125 որոշմամբ Հայաստանի Հանրապետության պետական կառավարչական հիմնարկներին, ինչպես նաև պետական ոչ առևտրային կազմակերպություններին ամրացված գույքը (տարածքի) վարձակալության են տրամադրվում միայն աճուրդով: 
Հաշվի առնելով, որ ՀՀ կառավարության կողմից 2013 թվականի հոկտեմբերի 3-ին ընդունել է պետական ոչ առևտրային կազմակերպություններին ամրացված գույքը մեկ տարվանից ավելի ժամկետով վարձակալության տրամադրելու կարգի մասին N1106-Ն որոշումը, որով հստակ սահմանվել է պետական ոչ առևտրային կազմակերպություններին ամրացված գույքը մեկ տարվանից ավելի ժամկետով վարձակալության տրամադրման աճուրդի, մրցույթի կազմակերպման, ինչպես նաև ուղղակի ձևով վարձակալության տրամադրման ընթացակարգերը:

 Այս որոշման ընդունման նպատակն է՝ Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքի (տարածքի) վարձակալության տրամադրելու գործընթացն իրականացնել նույնպես աճուրդի, մրցույթի կազմակերպմամբ, ինչպես նաև ուղղակի ձևով, այլ կերպ կատարել վերոնշված որոշումների նույնականացում: 

	4.
	 Կարգավորման նպատակը և բնույթը 

	
	Հայաստանի Հանրապետության կառավարության 2001 թվականի փետրվարի 22-ի N 125 որոշումը բազմակի անգամ ենթարկվել է փոփոխությունների, որի արդյունքում անհրաժեշտություն է առաջացել կանոնակարգել պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքի (տարածքի) վարձակալության տրամադրման գործընթացը:

Առաջարկվող փոփոխության նպատակն է՝ 

  1) սահմանել Հայաստանի Հանրապետության պետական կառավարչական հիմնարկներին ամրացված գույքի և բնակելի տարածքների վարձակալությամբ տրամադրման կարգը, 

  2) նախագծով առաջարկվում է պետական հիմնարկին ամրացված գույքը վարձակալության տրամադրել ուղղակի ձևով, մրցույթով կամ աճուրդով, իսկ բնակելի տարածքները ուղղակի ձևով կամ աճուրդով: 

  3) սահմանել պետական հիմնարկին ամրացված գույքի վարձակալությամբ տրամադրման մրցույթի կամ աճուրդի կազմակերպման և անցկացման կանոնակարգը, 

Վերը նշվածը հաշվի առնելու, ինչպես նաև ներդրումային ծրագրերը խրախուսելու նպատակով մշակվել է «Հայաստանի Հանրապետության կառավարության 2001 թվականի փետրվարի 22-ի N 125 որոշման մեջ փոփոխություն կատարելու մասին» ՀՀ կառավարության որոշման նախագիծը:  

	 5.
	 Նախագծի մշակման գործընթացում ներգրավված ինստիտուտները և անձիք

	
	  Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից: 

	6.
	 Ակնկալվող արդյունքը 

	
	Այս որոշման ընդունման կկանոնակարգվի Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքի (տարածքի) վարձակալության տրամադրելու գործընթացն իրականացնել նույնպես աճուրդի, մրցույթի կազմակերպմամբ, ինչպես նաև ուղղակի ձևով, այլ կերպ կատարել վերոնշված որոշումների նույնականացում: Սա հետագայում ավելի կպարզեցնի և մատչելի կդարձնի վարձակալության տրամադրման գործընթացը, ինչպես նաև կխթանի ներդրումային ծրագրերի իրականացմանը: Որպես դրական արդյունք կանխատեսվում է նաև ՀՀ պետական բյուջեում լրացուցիչ մուտքերի ապահովում: 

	7.
	 Այլ տեղեկություններ

	
	Չկան:


«Հայաստանի Հանրապետության կառավարության 2001 թվականի փետրվարի 22-ի N  125 որոշման մեջ փոփոխություն կատարելու մասին» ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում էական փոփոխություններ տեղի չեն ունենա:
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	«Հայաստանի Հանրապետության կառավարության 2002 թվականի հունվարի 29-ի N 72 որոշման մեջ փոփոխություններ կատարելու մասին» ՀՀ կառավարության որոշման նախագիծը (համաձայնեցված շահագրգիռ պետական մարմինների հետ) ներկայացվում է սույն նախագծի հետ միասին: 

Նախագծի ընդունման դեպքում այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանա:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագիծը չի հակասում միջազգային պայմանագրերով ստանձնած պարտավորություններին և չի առաջացնում նոր պարտավորություններ:

	3
	Այլ տեղեկություններ (եթե այդպիսիք առկա են)

	
	Չկան:


	Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	Նախագիծը տեղադրվել է ՀՀ կառավարությանն առընթեր պետական գույքի կառավարման վարչության ինտերնետային պաշտոնական կայքում՝ www.spm.am – ում: 

	2
	Հասարակության մասնակցությունը նախագծմանը և/կամ քննարկումներին

	
	Այդպիսի մասնակցության անհրաժեշտություն չի առաջացել:

	3
	Այլ տեղեկություններ (եթե այդպիսիք առկա են)

	
	Չկան: 


ԻՐԱՎԱԿԱՆ-ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության կառավարության 2001 թվականի փետրվարի 22-ի N 125 որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ
«Հայաստանի Հանրապետության կառավարության 2001 թվականի փետրվարի 22-ի N 125 որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ իրավաբանական վարչությունը դիտողություններ և առաջարկություններ չունի:

           Իրավաբանական վարչության պետ՝                                     Ա.Սարգսյան

Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՓԵՏՐՎԱՐԻ 22-Ի N 125 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացու-թյուն
	Կատարված փոփոխությունները

	1
	2
	3
	4

	1. ՀՀ արդարադատության նախարարություն
N 01/4711-14, 07.07.2014թ.


	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:



2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 

3. Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան փոփոխություններ և լրացումներ կատարելու անհրաժեշտությունն առկա է:

5. Նախագծում անհրաժեշտ բոլոր հարցերը կարգավորված են: 

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

7. Նախագծում առկա են խմբագրման կարիք ունեցող դրույթներ: Այսպես՝ 

1) նախագծով լրացվող 2.15-րդ կետի համաձայն՝ վարչությանն ամրացված արդեն իսկ վարձակալության տրամադրված գույքն ուղղակի ձևով վարձակալության են տրամադրվում վարձակալի կողմից ներկայացված դիմումի հիման վրա, իսկ վարչությանն ամրացված ազատ տարածքների վարձակալության տրամադրման մասին որոշումն ընդունում է վարչությունը: Այդ առումով անհրաժեշտ է նկատի ունենալ ՀՀ կառավարության 2003 թվականի հունիսի 26-ի թիվ 822-Ն որոշման պահանջները, որոնց համաձայն՝ վարչությունը կառավարում է վարչության պետը, որը իր իրավասության սահմաններում Հայաստանի Հանրապետության օրենսդրությամբ սահմանված կարգով ընդունում է գերատեսչական իրավական ակտեր, ղեկավարում է վարչության ընթացիկ գործունեությունը, պատասխանատու է վարչության առջև դրված խնդիրների ու գործառույթների իրականացման համար, օրենքով, այլ իրավական ակտերով և սույն կանոնադրությամբ նախատեսված գործունեության բնագավառներին, նպատակներին ու խնդիրներին համապատասխան առաջարկություններ է ներկայացնում Հայաստանի Հանրապետության կառավարություն, իր իրավասության սահմաններում արձակում է հրամաններ և տալիս ցուցումներ, առանց լիազորագրի հանդես է գալիս Հայաստանի Հանրապետության կամ վարչության անունից և այլն: Ելնելով վերոգրյալից՝ նախագծով լրացվող 2.15-րդ կետն անհրաժեշտ է խմբագրել՝ «վարչությունը» բառը փոխարինելով «վարչության պետը» բառերով: Նույն դիտողությունը վերաբերում է նաև N 1 հավելվածի 10-րդ, 11-րդ կետերին:

2) N 3 հավելվածի 18-րդ կետում նշվում է մրցույթի հայտերի գրանցման հատուկ գրանցամատյանի մասին, սակայն պարզ չէ, թե գրանցամատյանի ձևն ինչ իրավական ակտով է հաստատվում: Այդ առումով հիշյալ կետն անհրաժեշտ է վերանայել: 

3) N 3 հավելվածի 28-րդ կետի 1-ին ենթակետում «(անվանումը)» բառն անհրաժեշտ է փոխարինել «կազմակերպության դեպքում՝ անվանումը» բառերով:

8. Օրենսդրական տեխնիկայի կանոնները մասամբ պահպանված չեն: Այսպես՝ 

1) նախագծի նախաբանում անհրաժեշտ է հղում կատարել ՀՀ կառավարության 2014 թվականի հունվարի 9-ի «ՀՀ կառավարության 2014 թվականի գործունեության միջոցառումների ծրագիրը և գերակա խնդիրները հաստատելու մասին» N 10-Ն  որոշմամբ հաստատված ծրագրի 84-րդ կետին, քանի որ նախագծի ընդունումը բխում է հիշյալ որոշման պահանջներից: Հիշյալ առաջարկությունը բխում է «Իրավական ակտերի մասին» ՀՀ օրենքի 43-րդ հոդվածի 4-րդ մասի պահանջներից:

2) Նախագծի 1-ին կետի 1-ին ենթակետում «Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքի և ինչպես նաև» բառերն անհրաժեշտ է փոխարինել «Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքի, ինչպես նաև» բառերով՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:

3) Նախագծի 1-ին կետի 2-րդ ենթակետով խմբագրվող 1-ին կետի 3-րդ ենթակետում «մրցույթի հաղթողին որոշման կարգ» բառերն անհրաժեշտ է փոխարինել «մրցույթի հաղթողին որոշելու կարգ» բառերով՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները: Նույն դիտողությունը վերաբերում է նաև նախագծով հաստատվող N 3 հավելվածի (այսուհետ՝ հավելված) վերնագրին:

4) N 4 հավելվածի վերնագիրն անհրաժեշտ է համապատասխանեցնել նախագծի 1-ին կետի 2-րդ ենթակետով խմբագրվող 1-ին կետի 4-րդ ենթակետի պահանջներին, մասնավորապես՝ «պետական ոչ առևտրային կազմակերպություններին» բառերից հետո անհրաժեշտ է լրացնել «անհատույց օգտագործման իրավունքով» բառերը: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները: 

5) N 3 հավելվածի 1-ին կետում նշված «սահմանվում է» բառերն անհրաժեշտ է փոխարինել «կարգավորվում է» բառերով՝ նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:  

9. Նախագիծն անհրաժեշտ է համապատասխանեցնել սույն եզրակացության 7-րդ և 8-րդ կետերին:
	-

-

-

-

-

-

7.

1) Ընդունվել է:

2) Ընդունվել է:

3) Ընդունվել է:

8.

1) Ընդունել է:

2) Ընդունվել է:

3) Ընդունվել է:

4) Ընդունվել է:

5) Ընդունվել է:


	-

-

-

-

-

-

1) Նախագիծը խմբագրվել է:

2) Նախագիծը խմբագրվել է:

3) Նախագիծը խմբագրվել է:

8.

1) Նախագիծը խմբագրվել է:

2) Նախագիծը խմբագրվել է:

3) Նախագիծը խմբագրվել է:

4) Նախագիծը խմբագրվել է:

5) Նախագիծը խմբագրվել է:


	2. ՀՀ տարածքային կառավարման նախարարություն
N 03/15/2800-14,

30.05.2014թ.
	Առաջարկություններ և դիտողություններ չունի:
	-
	-

	3. ՀՀ ֆինանսների նախարարություն
N 4/4.5-1/7577-14,

20.05.2014թ.
	1. ՀՀ կառավարության 03.10.2013թ. թիվ 1106-Ն որոշմամբ հաստատված Հավելված N 2-ի 18-րդ կետով նախատեսվել է, որ գույքի վարձակալության մրցույթի հայտատուները հրապարակային ծանուցմամբ սահմանված կարգով, չափով ու ժամկետներում մուծում են մրցույթի մասնակցության նախավճարը` Հայաստանի Հանրապետության կառավարությանն առընթեր պետական գույքի կառավարման վարչության աշխատակազմի անվամբ բացված (աճուրդի) մրցույթի մասնակցության նախավճարի դրամային հաշվին, մինչդեռ անհասկանալի է Նախագծի 1-ին մասի 2-րդ կետի 2.17. ենթակետով գույքի մրցույթով վարձակալության տրամադրման նախավճարների մուծման նպատակով Հայաս​տա​նի Հանրապետության կառավարությանն առընթեր պետական գույքի կառավարման վարչության աշխատակազմի անվամբ գանձապետարանում արտաբյուջետային (ժամանակավոր) հաշվի բացումը:

2. Միաժամանակ հաշվի առնելով, որ  Նախագծի ընդունման նպատակն է` (ինչպես նշվել է հիմնավորման մեջ) Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքի (տարածքի) վարձակալության տրամադրելու գործընթացն իրականացնել նույնպես աճուրդի, մրցույթի կազմակերպմամբ, ուղղակի ձևով, ինչպես նաև համապատասխանեցնել ՀՀ կառավարության 03.10.2013թ. թիվ 1106-Ն որոշման դրույթներին, այլ կերպ կատարել վերոնշված որոշումների նույնականացում, ապա առաջարկում ենք ցուցաբերել միասնական համակարգված մոտեցում և ինչպես Հայաստանի Հանրապետության պետական կառավարչական հիմնարկների, այնպես էլ պետական ոչ առևտրային կազմակերպությունների տիրապետմանը, տնօրինմանն ու օգտագործմանը հանձնված (ամրացված) գույքի (տարածքի) վարձակալության տրամադրելու գործընթացը սահմանել մեկ ակտով:
	1.Ընդունվել է:

2. Պարզաբա-նում:
	1.Նախագիծը խմբագրվել է: նախագծից 1-ին կետի 2.17. ենթակետը հանվել է:

2.Որոշման նախագծի ընդունումը պայմանավորված է ՀՀ կառավարության աշխատակազմի 2014 թվականի փետրվարի 24-ի N 02/23.11/2511-14  հանձնարարականով, և տվյալ նախագծի նպատակն է՝ կատարել ՀՀ կառավարության 2014 թվականի հունվարի 9-ի «Հայաստանի Հանրապետության կառավարության 2014 թվականի գործունեության միջոցառումների ծրագիրը և գերակա խնդիրները հաստատելու մասին» N 10-Ն որոշմամբ հաստատված N 1 հավելվածի 84-րդ կետը: 

Ինչ վերաբերում է տվյալ նախագծին, ապա նպատակն է, ոչ թե համապատասխանեցնել այն ՀՀ կառավարության 03.10.2013թ. N 1106-Ն որոշման դրույթներին (ինչպես մեկնաբանում է ՀՀ ֆինանսների նախարարությունը), այլ նույնականացնել վարձակալության տրամադրման ընթացակարգերը՝ մեկ տարվավից ավելի և մինչև մեկ տարի ժամկետով տրամադրելու դեպքում: 

	4. ՀՀ գյուղատնտեսության նախարարություն

N ՍԿ/ԳՄ/2451-14,

15.05.2014թ.
	     1. N 3  հավելվածում առաջարկվում է նախատեսել դրույթ, որը կապահովի մրցութային հանձնաժողովի կազմում  պետական կառավարչական հիմնարկի առնվազն 2 ներկայացուցիչ ընդգրկելու հնարավորությունը,

     2. N 4  հավելվածում առաջարկվում է նախատեսել դրույթ, որը կապահովի մրցութային հանձնաժողովի կազմում  պետական կառավարչական հիմնարկի կամ պետական ոչ առևտրային կազմակերպության առնվազն 2 ներկայացուցիչ ընդգրկելու հնարավորությունը, ինչպես նաև N 4 հավելվածի վերնագիրը համապատասխանեցնել Նախագծի 1-ին կետի համապատասխան ենթակետի վերնագրին, որով հաստատված է N 4 հավելվածը:
	1. Ընդունվել է:

2. Ընդունվել է:
	1. Նախագիծը խմբագրվել է:

2.Նախագիծը խմբագրվել է:

	5. ՀՀ էներգետիկայի և բնական պաշարների նախարարություն
N 01/19.2/1791-14,16.05.20142թ.

	Առաջարկություններ և դիտողություններ չունի:
	-
	-

	6. ՀՀ աշխատանքի և սոցիալական հարցերի նախարարություն
N ԱԱ/3650-14, 16.05.2014թ.
	Առաջարկություններ և դիտողություններ չունի:
	-
	-

	7. ՀՀ առողջապահության նախարարություն
N ԱՄ/06.1/4666-14, 16.05.2014թ.
	Առաջարկություններ և դիտողություններ չունի:
	-
	-

	8. ՀՀ սպորտի և երիտասարդության նախարարություն
N 1/5.1/476-14, 16.05.2014թ.
	Առաջարկություններ և դիտողություններ չունի:
	-
	-

	9. ՀՀ արտակարգ իրավիճակների նախարարություն
N 1/06.1/4040-14, 19.05.2014թ.
	Առաջարկություններ և դիտողություններ չունի:
	-
	-

	 10. ՀՀ քաղաքաշինության նախարարություն
N 04/16.3/2288-14,

20.05.2014թ.
	Առաջարկություններ և դիտողություններ չունի:
	-
	-

	11. ՀՀ մշակույթի նախարարություն
N 05/7.1/2124-14,

20.05.2014թ.
	Առաջարկություններ և դիտողություններ չունի:
	-
	-

	12. ՀՀ սփյուռքի նախարարություն
N 01/05.1/1133-14,

20.05.2014թ.
	Առաջարկություններ և դիտողություններ չունի:
	-
	-

	13. ՀՀ տրանսպորտի և կապի նախարարություն
N 01/16.1/5607-14,

20.05.2014թ.
	Առաջարկություններ և դիտողություններ չունի:
	
	

	14. ՀՀ բնապահպանության նախարարություն
N  1/04.3/11066-14,

22.05.2014թ.
	Որոշման նախագծի 1-ին կետի 2-րդ ենթակետով առաջարկվող փոփոխություններում «Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքի վարձակալության տրամադրման աճուրդի կազմա​կերպման կարգը» բառերն անհրաժեշտ է համապատասխանեցնել 4-րդ հավելվածի վերնագրին:
	Ընդունվել է:
	Նախագիծը խմբագրվել է:

	15. ՀՀ էկոնոմիկայի նախարարություն
N  01/21.2/3039-14, 22.05.2014թ.
	1. Նախագծի 1-ին կետի 2)-րդ ենթակետի 4)-րդ պարբերությամբ հաստատվող N 4 հավելվածի անվանումը անհրաժեշտ է համապատասխանեցնել նշված հավելվածի վերնագրի հետ,


	1. Ընդունվել է:


	1. Նախագիծը խմբագրվել է:



	
	2. Նախագծով հաստատվող N 1 հավելվածի 5-րդ և 6-րդ կետերը առաջարկում ենք միավորել` հանելով առաջին հայտ ներկայացնելուց հետո 10-օրյա ժամկետում այլ հայտեր չներկայացվելու պարագայում ուղղակի ձևով վարձակալության տրամադրման դրույթը, քանի որ այն բարդացնում է գործընթացի իրականացումը,


	2.Չի ընդունվել:


	2.Քանի որ նախագծի 5-րդ և 6-րդ կետերով  նախատեսված է երկու տարբեր գործընթաց: 5-րդ կետը վերաբերում է ուղղակի ձևով գույքի վարձակալության տրամադրման այլ դեպքերին, երբ առկա է միայն մեկ հայտ, իսկ 6-րդ կետը վերաբերում է այն դեպքերին, երբ հայտարարությունից հետո 10-օրյա ժամկետում առկա է մեկից ավելի հայտ: Ուստի երկու տարբեր ընթացակարգերը հնարավոր չէ միավորել: 



	
	3. Առաջարկում ենք Նախագծով հաստատվող N 3 հավելվածի 9-րդ և N 4 հավելվածի 12-րդ կետերով, որպես հրապարակվող տեղեկություն սահմանել նաև գույքի քանակական և որակական պարամետրերը (անշարժ գույքի դեպքում` նաև հասցեն, մակերեսը և այլն),


	3. Ընդունվել է:


	3. Նախագիծը խմբագրվել է:



	
	4. Առաջարկում ենք Նախագծով հաստատվող N 1 հավելվածի 9-րդ կետի 2)-րդ ենթակետում, N 2 հավելվածի 7-րդ կետում, N 3 հավելվածի 9-րդ կետի դ) ենթակետում, ինչպես նաև N 4 հավելվածի 12-րդ կետի բ) ենթակետում «նույնականացման քարտ» բառերը փոխարինել «նույնականացման քարտի պատճենը» բառերով, 
	4. Ընդունվել է:


	4. Նախագիծը խմբագրվել է:



	
	5. Նախագծով հաստատվող N 5 հավելվածի 2-րդ կետի 1)-ին ենթակետում «հաշվեկշռային (ձեռքբերման) արժեքն է» բառերը անհրաժեշտ է համապատասխանեցնել ՀՀ կառավարության 09.12.2005թ. N 2159-Ն որոշմամբ հաստատված Հայաստանի Հանրապետության հաշվապահական հաշվառման N 16 «Հիմնական միջոցներ» ստանդարտի 6-րդ կետի ժ) ենթակետին, ըստ որի հաշվեկշռային արժեքը ձեռքբերման արժեքի հետ չի կարող նույնականացվել:


	5. Ընդունվել է:


	5. Նախագիծը խմբագրվել է:



	
	6. Առաջարկում ենք Նախագծով հաստատվող N 5 հավելվածի 2-րդ կետի 2)-րդ ենթակետով շենքերի, շինությունների համար սահմանվող վարձակալության տրամադրվող գույքի և հողամասի ամսական վարձավճարների նվազագույն մեծությունները որոշող բանաձևում ներառել անշարժ գույքի վիճակը (բարեկարգ, բարվոք, անբարեկարգ և այլն), ինչպես նաև կոմունիկացիաների առկայությունը բնորոշող գործակիցներ` սահմանելով նվազագույնը 1.0 գործակից:
	6.Չի ընդունվել:


	6. Հաշվարկի համար հիմք է հանդիսացել շենքերի, շինությունների «Գույքահարկի մասին» Հայաստանի Հանրապետության օրենքով սահմանված կարգով հաշվարկված կադաստրային արժեքը (Ակ -ն), որտեղ արդեն իսկ հաշվի են առնված շինությունը բնութագրող բոլոր հատկանիշները: Մասնավորապես, «Գույքահարկի մասին» ՀՀ օրենքով (հավելվածով) նախատեսված բանաձևում առկա է բաղադրիչ՝  Աա –ն, որը բնութագրում է շինության ավարտվածության (այսինքն՝ կոմունիկացիաներով հագեցվածության) աստիճանը: Լրացուցիչ՝ ոչ էական և սուբյեկտիվիզմ պարունակող գործակիցներով վարձակալական վճարի ծանրաբեռնումը աննպատակահարմար է, քանի որ կարող է առաջացնել կոռուպցիոն ռիսկեր:

	16. ՀՀ արտաքին գործերի նախարարություն

N 1111/4356-14, 

22.05.2014թ.
	Առաջարկություններ և դիտողություններ չունի:
	-
	-

	17. ՀՀ կրթության և գիտության նախարարություն
N 01/12.2/7566-14,

02.07.2014թ.
	Առաջարկություններ և դիտողություններ չունի:
	-
	-

	18.Երևանի քաղաքապետարան
N 01/7-28132Հ, 

16.05.2014թ

և

N 01/7-28132Հ
19.05.2014թ.
	    1. Անհրաժեշտ է հստակեցնել նախագծի 1-ին 4-րդ ենթակետով ՀՀ կառավարության 22.02.2001թ.  N125 որոշման 2.2 կետում կատարվող փոփոխությունը, քանի որ ՀՀ կառավարության 22.02.2001թ.  N125 որոշման 2.2 կետը պարունակում է «որոշմամբ» վերնագրով 2 բառ և նախ՝ անհասկանալի է, թե որ «որոշմամբ» բառն է փոխարինվում «որոշման 5-րդ ենթակետով» բառերով, երկրորդ՝ ՀՀ կառավարության 22.02.2001թ.  N125 որոշման 2.2 կետում՝ մի դեպքում «որոշմամբ» բառը շարունակվում է «հաստատված կարգի 3-րդ կետով» բառերով, իսկ մյուս դեպքում «հաստատված կարգի 2-րդ կետին համապատասխան» բառերով, երրորդ՝ նշված չէ թե որ կետի ենթակետի մասին է խոսքը:

   Ուստի առաջարկում եմ վերախմբագրել նախագծի 1-ին կետի 4-րդ ենթակետը:

 2.Նախագծի 1-ին կետի 7-րդ ենթակետով ՀՀ կառավարության 22.02.2001թ.  N125 որոշման մեջ լրացվող 1.1-ին կետը՝ պետական ոչ առևտրային կազմակերպության գույքի վարձակալության հանձնելու մասով՝ «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 3-րդ մասին, ՀՀ քաղաքացիական օրենսգրքի 693 հոդվածի 2-րդ մասին և   ՀՀ կառավարության 22.02.2001թ.  N125 որոշման 2.8-2.10-րդ կետերին: 

    Ուստի առաջարկում եմ վերախմբագրել նախագծի 1-ին կետի 7-րդ ենթակետով  ՀՀ կառավարության 22.02.2001թ.  N125 որոշման մեջ լրացվող 1.1-ին կետը, որի գործողությունը տարածվում է միայն պետական կառավարչական հիմնարկների գույքի մասով: 

3. Նախագծի 5-րդ հավելվածի 2-րդ կետի 3-րդ ենթակետն ևս ունի խմբագրման կարիք, քանի որ ժամավճարով տրամադրվող տարածքի հաշվարկի բանաձևում ՎԿ-ն սահմանվել է,որպես  1 ժամի համար հաշվարկված վճարի նվազագույն չափ, սակայննույն բանաձևում կիրառվում է ամսական կտրվածքով վարձակալության տրամադրվող ժամերի քանակ: Հիշյալ ենթակետում բաց է թողնված «ժամը 16.00-ից մինչև 18.00-ն» ժամանակահատվածը և այդ ժամանակահատվածի համար կիրառվող գործակիցը:
	1.Ընդունվել է:

2.Ընդունվել է:

3. Ընդունվել է:
	1. Նախագիծը խմբագրվել է և որոշման 2.2.կետը ներկայացվել է նոր խմբագրությամբ:

2. Նախագիծը խմբագրվել է և 1.1-ին կետը հանվել է նախագծից:

3. Նախագիծը խմբագրվել է:

	19.ՀՀ ԿԱ քաղաքացիական ավիացիայի գլխավոր վարչություն
N1.1/12.1/687-14, 13.05.2014թ.


	Առաջարկություններ և դիտողություններ չունի:
	-
	-

	20. ՀՀ ԿԱ միջուկային անվտանգության կարգավորման պետական կոմիտեի
N 10-մ-44, 13.05.2014թ.
	Առաջարկություններ և դիտողություններ չունի:
	-
	-

	21. ՀՀ ազգային անվտանգրության ծառայություն
N 11/419,

 19.05.2014թ.
	1.Որոշման նախագծի 1-ին կետի 4-րդ ենթակետում «որոշման 5-րդ ենթակետով» բառերը փոխորինել «որոշման 1-ին կետի 5-րդ ենթակետով»բառերով:

2. 4-րդ հավելվածի 1-ին կետում «կանոնակարգով» բառը փոխարինել «կարգով» բառով՝ համապատասխան փոփոխություն կատարել ամբողջ տեքստում:
	1. Ընդունվել է:

2. Ընդունվել է:


	1. Նախագիծը խմբագրվել է:

2. Նախագիծը խմբագրվել է:

	22.ՀՀ ԿԱ անշարժ գույքի կադաստրի պետական կոմիտե
N ԱՄ/7.2/2979-14, 19.05.2014թ.
	Առաջարկություններ և դիտողություններ չունի:
	-
	-

	23.ՀՀ Գեղարքունիքի մարզպետարան
N 01/02.1/1839-14, 21.05.2014թ.
	Առաջարկություններ և դիտողություններ չունի:
	-
	-

	24.ՀՀ Արարատի մարզպետարան
N 1/3/1-4/2280-14, 22.05.2014թ.
	Առաջարկություններ և դիտողություններ չունի:
	-
	-

	25. ՀՀ ոստիկանություն,

N  24/1099, 29.05.2014թ.
	Առաջարկություններ և դիտողություններ չունի:
	-
	-

	26. ՀՀ կառավարության աշխատակազմ
N 02/23.17/19787-14

26.11.2014թ.
	    Որոշման նախագծով աճուրդի անցկացման լիազորությունը վերապահված է միայն ՀՀ ԿԱ պետական գույքի կառավարման վարչությանը, մինչդեռ կարգերով այն վերապահվում է «Աճուրդի կենտրոն» պետական ոչ առևտրային կազմակերպությանը, որն ընդունելի չէ:  Կազմակերպությունը իրավունք ունի միայն կազմել հրապարակային ծանուցման նախագիծը:


	Ընդունվել է:
	Նախագծով հաստատվող N 4 հավելվածի 4-րդ կետը շարադրվել է հետևյալ խմբագրությամբ՝ «Գույքի վարձակալության աճուրդը Հայաստանի Հանրապետության օրենսդրու​թյան և սույն կարգին համապատասխան անցկացնում է Հայաստանի Հանրապետության կառա​վարությանն առընթեր պետական գույքի կառավարման վարչությունը (այսուհետ` վարչություն), ի դեմս «Աճուրդի կենտրոն» պետական ոչ առևտրային կազմակերպության (այսուհետ` կազմակերպիչ), «Աճուրդի կենտրոն» պետական ոչ առևտրային կազմա​կերպության տնօրենի հրամանով ստեղծված աճուրդային հանձնաժողովը (այսուհետ` աճուրդային հանձնաժողով):


	27. ՀՀ կառավարության աշխատակազմ
N  02/23.17/22168-14

27.12.2014թ.


	1. Նախագծի նախաբանի հղումն անհրաժեշտ է հանել:

2. Նախագծով նոր խմբագրությամբ տրվող որոշման 3-րդ կետում անհրաժեշտ է նշել, որ այն վերաբերվում է մեկ տարուց պակաս ժամկետով վարձակալության պայմանագրերին, քանի որ դա է որոշման կարգավորման առարկան:

3. Նախագծով նոր խմբագրությամբ տրվող որոշման 4-րդ կետի համաձայն գույքը վարձակալությամբ տրամադրելու համար անցկացվող աճուրդները կազմակերպում և անցկացնում է Վարչության «Աճուրդի կենտրոն» պետական ոչ առևտրային կազմա​կերպությունը: ՀՀ կառավարության 2002 թվականի  հունվարի 29-ի N 72 որոշման 2-րդ կետի «բ» ենթակետի համաձայն «Աճուրդի կենտրոն» պետական ոչ առևտրային կազմա​կերպությունը պետական գույքի, այդ թվում` պետական սեփականություն հանդիսացող բաժնետոմսերի մասնավորեցման (վաճառքի) կազմակերպում իրականացնում է որպես ձեռնարկատիրական գործունեություն: Այս առումով անհրաժեշտ է հստակեցնել, արդյոք աճուրդի անցկացումը հիշյալ ՊՈԱԿ-ի կողմից իրականացվելու է ծառայությունների գնման միջոցով: Եթե դա այդպես է, ապա «Գնումների մասին. ՀՀ օրենքի 2-րդ հոդվածի 3-րդ մասի իմաստով դա կհանդիսանա գնում և անհրաժեշտ կլինի կազմակերպել գնման ընթացակարգ:

4. Նախագծով նոր խմբագրությամբ տրվող որոշման 17-րդ կետից անհրաժեշտ է հանել «առանց կառուցապատման իրավունքի» բառերը, քանի որ կառուցապատման իրավունքը և վարձակալությունը տարբեր իրավունքներ են՝ ՀՀ քաղաքացիական օրենսգրքի համաձայն: 
	1. Ընդունվել է:

2. Ընդունվել է:

3.Պարզաբանում

4.Ընդունվել է:
	1. Նախագիծը խմբագրվել է:

2. Նախագիծը խմբագրվել է:

3. «Աճուրդի կենտրոն» պետական ոչ առևտրային կազմակերպության գործունեության առարկաների ընդլայանելու նպատակով Վարչության կողմից մշակվել և ՀՀ կառավարության քննարկմանն է ներկայացվում նաև «Հայաստանի Հանրապետության կառավարության 2002 թվականի հունվարի 29-ի N 72 որոշման մեջ փոփոխություններ կատարելու մասին»  ՀՀ կառավարության որոշման նախագիծը, ըստ որի որոշման 2-րդ կետի ա) ենթակետով առաջարկվում է նախատեսելով նաև պետական գույքի վարձակալության աճուրդների կազմակերպումը և գործընթացի աջակցությունը:

4. Նախագիծը խմբագրվել է:




«ԻՐԱՎԱԿԱՆ ԱԿՏԵՐԻ ՄԱՍԻՆ»  ՀՀ  ՕՐԵՆՔԻՆ ՀԱՄԱՊԱՏԱՍԽԱՆ ՆԱԽԱԳԾԻ ԿԱՐԳԱՎՈՐՄԱՆ ԱԶԴԵՑՈՒԹՅԱՆ 

ԳՆԱՀԱՏՄԱՆ ԱՐԴՅՈՒՆՔՆԵՐԻ ՄԱՍԻՆ
	1. ՀՀ ֆինանսների նախարարություն
N 4/4.5-1/9046-14, 18.06.2014թ.
	Նախագծով առաջարկվում է՝ 

1) սահմանել ՀՀ պետական կառավարչական հիմնարկներին ամրացված գույքի և բնակելի տարածքների վարձակալությամբ տրամադրման կարգը: Մասնավորապես, առաջարկ​վում է սահմանել, որ պետական հիմնարկին ամրացված գույքը վարձակալությամբ կարող է տրամադրվել ուղղակի ձևով, մրցույթով կամ աճուրդով, իսկ բնա​կելի տարածքները՝ ուղղակի ձևով կամ աճուրդով,

2) սահմանել պետական հիմնարկին ամրացված գույքի վարձակալությամբ տրամադր​ման մրցույթի կամ աճուրդի կազմակերպման և անցկացման կանոնակարգը,

3) սահմանել, որ պետական հիմնարկին ամրացված գույքի վարձակալությամբ տրամադր​ման աճուրդին մասնակցելու համար հայտատուն պարտավոր է վճարել նախավճար: Ընդ որում, առաջարկվում է սահմանել, որ նախավճարը հետ վերադարձման ենթակա չէ և փոխանց​​վում է պետական բյուջեի համապատասխան հաշվին, եթե աճուրդում հաղթող ճանաչված մասնակիցը սահմանված ժամկետում չի վճարում լոտի գինը:

Հաշվի առնելով վերոգրյալը` գտնում ենք, որ նախագծի ընդունման ազդեցությունը պետա​​​​​​​կան բյուջեի եկամուտների վրա կարող է լինել դրական, իսկ ծախսերի վրա կունենա չեզոք ազդեցություն:
	
	

	2. ՀՀ արդարադատության նախարարություն
N 01/4711-14, 

07.07.2014թ.


	«Հայաստանի Հանրապետության կառավարության 2001 թվականի փետրվարի 22-ի N 125 որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	
	

	3. ՀՀ առողջապահության նախարարություն
N ԱՄ/11/5738-14, 10.06.2014թ.
	        Որոշման նախագծի ընդունումն առողջապահության բնագավառի վրա ազդեցություն չի ունենա:
	
	

	4. ՀՀ աշխատանքի և սոցիալական հարցերի նախարարություն
N ԱԱ/ՀՄ-2-2/4391-14, 09.06.2014թ.
	Նախագիծը`

ա) ռազմավարական կարգավորման ազդեցության տեսանկյունից ունի   չեզոք ազդեցություն.

բ) շահառուների վրա կարգավորման ազդեցության տեսանկյունից ունի   չեզոք ազդեցություն:
	
	

	5. ՀՀ բնապահպանության նախարարություն
N 1/01.2/11178-14, 06.06.2014թ
	1. որոշման նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

         2. Որոշման նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

         3. Որոշման  նախագիծը  բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

Որոշման կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է:  
	
	

	6. ՀՀ էկոնոմիկայի նախարարություն
N 01/10.2.3/3406-14,05.06.2014թ.


	Նախագծով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն
Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում:
	
	



